
Ég tileinka þetta meistaraverkefni 14 ára syni mínum, Óðni Páli Tjörvasyni. 

Frá því að hann fæddist hefur hann verið ljós lífs míns sem hefur veitt mér 

kraft til þess að vilja skara fram úr. Sérstakar þakkir fá; Geir Ágústsson, vinur 

minn, fyrir yfirlestur verkefnisins og allan þann innblástur sem hann hefur 

veitt mér, Guðrún Helga Jóhannsdóttir, vinkona mín, fyrir að aðstoða mig á 

vettvangi rannsóknarinnar, Jónína Einarsdóttir, leiðbeinandi minn, fyrir góða 

Unnur, Hanna og Hafdís) fyrir samstarfið í kotinu þá sjö mánuði sem ég vann 

þar samhliða ritun þessa verkefnis. 

Útdráttur  

Til skoðunar í þessu verkefni eru aðstæður götubarna í Windhoek höfuðborg 

Namibíu. Til þess að gera efninu skilmerkileg skil var gögnum safnað með 

eftirfarandi rannsóknarspurningu að leiðarljósi. Eru götubörnin í Windhoek 

leiðtogar í sínu lífi eða eru þau fórnarlömb aðstæðna? Þessi spurning vísar til 

gerendahæfni þeirra, sjálfsbjargarviðleitni og hvernig þau nýta sér þær bjargir 

sem standa þeim til boða. Einnig var skoðað hvort að þau nýttu sér athvörfin 

sem viðhaldsmeðferð til þess að sinna grunnþörfunum eða sem leið út úr 

götulífinu. Notast var við eigindlegar rannsóknaraðferðir, nánar tiltekið 

þátttökuathuganir og opin viðtöl, þessar rannsóknaraðferðir eru lýsandi og 

nýtast vel þegar skoða á aðstæður frá sjónarhorni þátttakenda sjálfra. Einnig 

var stuðst við kenningar fræðimanna um götubörn og textar þeirra 

orðræðugreindir. Helstu niðurstöður rannsóknarinnar eru að hugtakið götubarn 

er flókið fyrirbæri sem ber að nota án staðalmynda vestrænna samfélaga en 

þær eru að götubörnin séu fórnalömb aðstæðna og fari á mis við æsku sína. 

Það er ekki endilega raunin með götubörnin í Windhoek, flest þeirra hafa flúið 

undan erfiðum heimilisaðstæðum í leit að betra lífi. Þau nýta sér í fæstum 

tilfellum athvörfin sem leið út úr götulífinu, þrátt fyrir að starfsmenn 

athvarfanna vilji að svo sé, heldur sem bjargir með því. 

Formáli  

Ég fór til Malaví og Zambíu í nóvember 2003 með Guðrúnu Helgu 

Jóhannsdóttur, Birnu Þórarinsdóttur og Sigurði Kristni Ómarssyni. Til Malaví 

fórum við að skoða þróunarverkefni ÞSSÍ en til Zambíu á MUN ráðstefnu (e. 

model of united nations) í Lusaka. Þessi ferð markaði tímamót í mínu lífi því á 

þessum tímapunkti gerði ég mér grein fyrir að Afríka er meira en hungursneið 

og fátækt, ég heillaðist af menningu og fegurð þessara landa. 

Í Malaví gistum við meðal annars í húsi sem stendur við Malaví vatn, 

fegurri stað er varla hægt að hugsa sér. Húsið er staðsett í útjaðri þorps og lifa 

íbúar þess mjög frumstæðu lífi ï þ.e.a.s á vestrænan mælikvarða. Þorpsbúar 

bjuggu í leirkofum sem voru án rafmagns og rennandi vatns. Í þau skipti sem 

við gengum um þorpið mátti iðulega sjá börn að leik, í hörku fótbolta (boltinn 

ef til vill frumstæður en hann dugði), að dansa í kringum eldstæðin og syngja 

á meðan mæður þeirra eða ömmur elduðu maísgrautinn. Upplifunin var 

yndisleg og ég tók sérstaklega eftir því hvað ryþminn í börnunum var 

náttúrulegur, líkt og það væri meðfætt að kunna að dansa og syngja af svona 

miklum krafti. Í þessari ferð sá ég einnig eymdina sem hefur fengið meiri 

athygli alþjóðasamfélagsins heldur en fegurð menningarinnar. Sem dæmi um 

eymd get ég nefnt heimsókn mína á Bottom sjúkrahúsið í Lilongwe en þar 

biðu heilu fjölskyldurnar í röðum eftir aðstoð - utandyra í óbærilegum hita. 

Sjúkrahúsið sjálft var, að mati vestrænnar stúlku, mjög frumstætt og lyf voru 

af skornum skammti ásamt því að starfslið sjúkrahússins var undirmannað. 

Það var erfitt að horfa upp á þjáninguna í augum þessa fólks sem beið eftir 

aðstoð. 

Við fórum frá Malaví til Lusaka höfuðborgar Zambíu, þar gistum við 

hjá mjög vel stæðu fólki. Yfirstéttarfólki. Húsið þeirra hefur sennilega verið 

rúmir 2000 fermetrar að flatarmáli, garðurinn var einn sá fallegasti sem ég hef 

augum litið (þau voru með átta garðyrkjumenn í vinnu til þess að halda honum 

við). Ég trúði varla að þetta væri Afríka. Eftir að hafa komið frá þorpunum í 

Malaví yfir í þetta ríkidæmi þá taldi ég mig hafa séð misskiptingu auðs í öllu 

sínu veldi. Á MUN ráðstefnunni sem haldin var í University of Lusaka 

kynntist ég yfirstéttarkrökkum, 17-20 ára
1
 krökkum sem áttu tvo eða þrjá bíla 

hver. Í rauninni ofbauð mér þessi misskipting auðs. Á ráðstefnunni hitti ég 

einnig götubörn, þau fengu að taka þátt fyrir tilstuðlan starfsmanna athvarfs í 

borginni sem voru með götubarnaverkefni. Götubörnin voru jafn áberandi og 

við hvítu stúlkurnar frá Íslandi, stungu í stúf við alla aðra. Ég spjallaði 

heilmikið við þessa krakka, dáðist að þeim fyrir dugnaðinn en viðurkenni að 

ég fylltist mikilli vorkunn í þeirra garð ï þeirra aðstæður í samanburði við 

aðstæður hinna krakkana voru ósanngjarnar að mínu mati. Mig langaði til þess 

að kynnast þeirra heimi nánar en gafst ekki tækifæri til þess á þessum 

tímapunkti. 

Þegar heim til Íslands var komið fann ég þörfina vakna til þess að 

fræðast meira um Afríku. Ég ákvað að fara í meistaranám í þróunarfræðum (e. 

development studies), þá helst í Suður Afríku. Ég vildi þó ekki fara fyrr en 

sonur minn hefði lokið grunnskólagöngu sinni. Mér fannst ógerlegt að fara ein 

með ungan son minn í nám til Afríku, taldi möguleikann á krísum vera of 

mikinn. Þegar ég sá svo um sumarið 2006 að Háskóli Íslands væri byrjaður að 

bjóða upp á meistaranám í þróunarfræðum stökk ég til og skráði mig. Fyrstu 

önnina tók ég meðal annars námskeið í eigindlegum rannsóknaraðferðum þar 

sem mér var tjáð að ég yrði að velja efni fyrir lokaverkefni meistaranámsins. 

Mér varð hugsað til götubarnanna sem ég kynntist í Lusaka og ákvað að 

rannsaka götubörn í þróunarlandi. Fyrst varð Kampala höfuðborg Úganda 

fyrir valinu en í nokkrum skrefum breyttust áætlanir mínar í að Windhoek 

höfuðborg Namibíu varð að endingu fyrir valinu. Kennarar námskeiðsins í 

eigindlegum rannsóknaraðferðum héldu vel utan um nemendur sína og náði ég 

að skilja gildi gagnasöfnunar á vettvangi og stöðugra skráningar þeirra áður en 

ég lagði af stað. Eftir á að hyggja var það ómetanlegt veganesti. Guðrún Helga 

Jóhannsdóttir, sem þá var í meistaranámi í Afríkufræðum við 

Kaupmannahafnarháskóla, ákvað að koma með mér til Namibíu ï fórum við í 

byrjun nóvember 2006. Þegar á vettvang var komið tjáði Víðir Sigurðsson, 

                                                 
1
 Yngsti þátttakandi ráðstefnunnar var 10 ára strákur sem var fulltrúi Íslands, við íslensku 

stúlkurnar vorum fulltrúar Spánar. 

þáverandi umdæmisstjóri ÞSSÍ, okkur að í ljósi þess að almenningssamgöngur 

væru engar í Windhoek og borgin hættuleg gæti bílstjóri ÞSSÍ komið okkur á 

milli staða. Þetta boð þáði ég með þökkum sem varð til þess að ég náði að 

heimsækja alla þá staði sem ég ætlaði mér. Án þeirrar aðstoðar hefði 

gagnasöfnun verið mjög erfið. 

Meistaraverkefni þetta, sem fjallar um götubörnin í Windhoek, gildir 

25 einingar (50 ect) af 60 einingum og er hluti af meistaraprófi í 

þróunarfræðum. Leiðbeinandi þess er dr. Jónína Einarsdóttir sem er dósent við 

mannfræðiskor Háskóla Íslands, hún hefur áralanga reynslu af framkvæmd 

rannsókna í þróunarlöndum.  

Inngangur 

Hvað ætli sé það fyrsta sem íbúum velstæðra landa á borð við Ísland kemur til 

hugar þegar þeir eru spurðir um hugtakið götubarn í Afríku? Óformleg könnun 

mín á meðal nema innan Háskóla Íslands, vina og ættingja gaf mér þær 

niðurstöður að eymd barnanna sé það fyrsta sem fólk hugsar um ï hve 

óheppin þau eru að eiga enga foreldra og hve illa þeim hlýtur að líða. Þegar 

hugtakið er skoðað nánar kemur aftur á móti í ljós að götubörn í þróunarlandi 

eru ekki eins einsleitur hópur líkt og vestræn sýn lætur okkur halda. Sú sýn er 

að stórum hluta búin til af hjálparstofnunum sem vilja að almenningur opni 

budduna og klappi þeim á bakið fyrir að bjarga Afríkubörnunum með útblásnu 

magana og flugurnar í augunum. Börn sem búa á götunni eru ekki endilega 

munaðarlaus og aðstæður þeirra á milli landa geta verið mjög mismunandi. 

Ógnir götubarna í Afríkuríkinu Úganda eru til að mynda aðrar heldur en í 

Namibíu, í Úganda eiga þau á hættu að vera rænt í hernað en líkur á því í 

Namibíu eru nánast engar. Hugtakið götubarn er einnig vandmeðfarið, hvað 

merkir það að vera götubarn? Er það eingöngu barn sem býr alveg á götunni 

eða er það einnig barn sem betlar á götunni á daginn en fer svo heim til 

fjölskyldu sinnar á kvöldin? Svar við þessari spurningu er ekki einhlítt en í 

nálgun fræðimanna hefur sú hefð verið að myndast að hugtakið götubarn eigi 

aðeins við börn sem búa alveg á götunni, sú nálgun verður höfð að leiðarljósi í 

þessu verkefni og útskýrð nánar.  

Helstu aðferðir sem notaðar voru til að kynnast heimi barnanna voru 

eigindlegar rannsóknaraðferðir og þá helst þátttökuathuganir. Ég kynnti mér 

nálganir fræðimanna er rannsakað hafa bjargir og aðstæður götubarna 

undanfarin ár, sá hvernig þeir hafa breytt nálgun sinni á viðfangsefninu frá 

umhverfi barnanna yfir  að gerendahæfni þeirra ï að þeim sjálfum. Það er 

ákveðin frávik frá hinni vestrænu sýn sem nefnd var hér í upphafi. Í þessu 

verkefni mun sú nálgun vera höfð að leiðarljósi og þannig reynt að varpa ljósi 

á hvernig börnin sjálf upplifa veruleika sinn.  

Með rannsókninni vildi ég fá að vita hverjar heimilisaðstæður þeirra 

voru áður en þau fóru á götuna, fjölda þeirra,
2
 líf þeirra á götunni og hvaða 

bjargir þau hafa til þess að komast af götunni. Ég vildi fá dýpri skilning á því 

af hverju svona er komið fyrir börnunum. Til þess að öðlast hann fannst mér 

mikilvægt að fylgjast með þeim í sínu eigin umhverfi og leyfa þeim að svara 

spurningum mínum á þeirra eigin forsendum. Til þess að gera efninu 

skilmerkileg skil var gögnum safnað með eftirfarandi rannsóknarspurningu að 

leiðarljósi: Eru götubörnin í Windhoek leiðtogar í sínu lífi eða eru þau 

fórnarlömb aðstæðna? Þessi spurning vísar til gerendahæfni þeirra, 

sjálfsbjargarviðleitni og hvernig þau nýta sér þær bjargir sem standa þeim til 

boða, hvaðan þau koma, hvernig þau lifa af og hvert þau stefna. Til þess að 

átta mig ennfrekar á umgjörð lífs þeirra athugaði ég hvaða vandamál steðja að 

Namibíu sem ríki, menningu samfélagsins og vettvang rannsóknarinnar 

(borgina Windhoek). Ég tel að gildi verkefnisins til þess að fá heildarsýn yfir 

veruleika götubarnanna og bjargir þeirra í Windhoek sé mikið. 

Til skoðunar í þessu verkefni eru aðstæður götubarna í Windhoek 

höfuðborg Namibíu. Haft verður að leiðarljósi að svara spurningunni; eru 

götubörnin í Windhoek leiðtogar í sínu lífi eða eru þau fórnarlömb aðstæðna? 

 

 

                                                 
2
 Það er vert að taka það fram að áður en ég fór til Windhoek vissi ég lítið um aðstæður barna 

þar í borg en hafði heyrt að börnin á götunni væru um 700-800 talsins. 

1. hluti ï Kenningar 

 

1.1. Gagnrýni á rannsóknir um götubörn  

Phillip Dybicz
3
 (2005) fjallar um vinnubrögð fræðimanna sem 

rannsakað hafa götubörn í þróunarlöndum í greininni Interventions for street 

children: An analysis of current best. Eftir víðáttumikla leit að rannsóknum 

um götubörn í þróunarlöndunum segir Dybicz að hann hafi fundið 26 greinar, 

af þessum greinum voru 21 sem hann telur vera ónothæfar.
4
 Hann segir að 

engin af þessum greinum leggi megináherslu á gagnsemi ákvarðanatöku (e. 

the determination of efficacy) er varða götubörn. Dybicz dregur fram þær 

niðurstöður að rannsóknir á götubörnum séu eingöngu á byrjunarstigi og að 

aðferðir fræðimanna sem rannsaka þær séu ekki þess eðlis að þær nái yfir 

viðgangsefnið (Dybicz, 2005:764). Þannig hafa megindlegar, eigindlegar og 

sundurgreinandi (e. meta-analytical) rannsóknir fræðimanna aðeins greint 

ástæður þess að börnin lenda á götunni og staðfest að þörfin sé til staðar fyrir 

þjónustu. Þessar upplýsingar hafa verið notaðar til þess að þróa kenningar sem 

notaðar eru við inngrip (e. interventions) ríkisins og frjálsra félagasamtaka.  

Bestu rannsóknir hafi ekki náð lengra og þannig séu þær aðeins kenningastutt 

inngrip (e. interventions based upon theory) (Dybicz, 2005:764-770). 

Dybicz telur að inngripið þurfi að verða á persónulegri grunni og sú 

byrði falli á þá aðila sem rannsaka götubörn. Þeir þurfi að þróa reynslugrunn 

sem nær annars vegar yfir fjölda götubarna og aðstæður þeirra áður en þau 

lentu á götunni og hins vegar að rannsóknirnar þurfi að tengjast menningu og 

kyni. Að lokum verði rannsóknirnar að koma rödd götubarnanna á framfæri til 

                                                 
3
 Phillip Dybicz er félagsfræðingur, hann er með Ph.D. gráðu frá Háskólanum í Kansas, MSW 

frá Houston og LCSW frá Illinois. Ástæðan fyrir að ég tek nálganir hans varðandi stöðu 

rannsókna á götubörnum er að ég er ósammála því að þær rannsóknir fræðimanna sem hann 

tekur fyrir séu óvandaðar og innihaldi ekki lausnir.  
4
 Ástæðuna fyrir því segir hann vera að aðferðafræðinni í þeim sé ábótavant og aðeins sé lögð 

áhersla á að lýsa hópnum götubörnum en ekki vikið að varanlegum lausnum þeim til handa. 

Hann segir að aðeins ein af þessum rannsóknum, rannsókn Aptekar, The Street Children of 

Colombia: How Families Define the Nature of Childhood (1988), innihaldi stórtæka 

megindlega aðferðafræði (e. significant quantitative methodology) og aðeins fimm greinar 

hafi verið framkvæmdar með viðurkenndum aðferðum og einblíndu ekki bara á hópinn sem 

heild. 

þess að fagleg þekking þeirra sem vinna með þeim aukist. Það er ekki hægt, 

segir hann, fyrr en mjög nákvæmra gagna hafi verið aflað og niðurstöður 

þeirra kynntar fagaðilum sem vinna að forvarnarstarfi götubarna. Þá geta þau 

verkefni sem tengjast götubörnum orðið markvissari og þannig hægt að skoða 

hvaða þarfir henta þessum hópi best, hvað virkar og hvað virkar ekki. Hann 

tekur það fram að það sem skiptir mestu máli er að safna upplýsingum á réttan 

hátt svo að þær geti nýst til þess að bæta bjargir götubarnanna á persónulegum 

grunni og þannig að þjónustan verði margbreytileg. Dybicz segir að núverandi 

verkefni séu að mestum hluta byggð á kenningum, fyrirframgefnum nálgunum 

sem eru almennar og alþjóðlegar (e. generic and universal). Þannig er geta 

verkefnanna til þess að takast á við mismunandi þarfir einstaklinganna 

takmörkuð og þarfnist því mikilla bóta. Að lokum verði að horfa til 

prósentufjölda þeirra sem fá þjónustuna (Dybicz, 2005: 764-768)  

Í þeim rannsóknum sem gerðar hafa verið er talið að ekki nema 5-17% 

götubarna fái þjónustu frá hinu opinbera eða annars staðar frá. Ástæður fyrir 

þessu lága hlutfalli hafa ekki verið rannsakaðar, segir Dybicz. Hann telur að 

ástæðan fyrir að svona lítill hluti götubarna þiggi þjónustu sé vegna þess að 

samfélögin þar sem börn enda á götunni hafa ekki bjargir til þess að þjónusta 

alla þá einstaklinga sem hafa þörf á henni.
5
 Að lokum tekur Dybicz það fram 

að þar til fullnægjandi gagnabanki ï rannsóknargrunnur um götubörnin ï er 

kominn upp þá gæti verið ráðlegt fyrir þau verkefni sem eru í gangi og 

tengjast götubörnum að starfa samkvæmt hefðbundnum aðferðum 

þróunarverkefna (Dybicz, 2005:768-770).  

Bar-On (1998) telur að gagnrýninn lestur á flestum rannsóknum á 

götubörnum leiði í ljós að höfundar hunsa oft eigin uppgötvanir til að komast 

að fyrirfram gefnum niðurstöðum sem byggjast helst á viðhorfum millistéttar 

norðurhvelsins. Hann leggur til þrjár ástæður fyrir því að litið hefur verið 

framhjá þeim; ótti (fullorðinna) í samfélaginu við börn fátækra; muninum á 

aðstæðum æskunnar á norður- og suðurhvelinu og forsendur þróunarsálfræði. 

                                                 
5
 Það gerir þetta vandamál þungt í vöfum en það sem verra er þá vantar pólitíska 

vitundarvakningu meðal þeirra sem eru málssvarar fyrir félagslegum réttindum götubarna til 

þess að þjónustan skili sér. 

Bar-On kemst að þeirri niðurstöðu að í stað þess að líta á götubörn 

neikvæðum augun, þá í ljósi þess að styrkleikar þeirra séu skoðaðir, sé í raun 

hægt að líta á lífsstíl þeirra sem frelsishreyfingu sem geri þeim kleift að 

yfirvinna fátækt sína. Síðan í upphafi 9. áratugarins hafa mjög tilfinningaríkar 

myndir barna í leit að lífsviðurværi á götum þróunarlandanna birst í 

fjölmiðlum, að miklu leyti vegna ofbeldisins sem sum þeirra eru beitt af 

lögreglunni. Sem afleiðing þess hafa mörg samtök, sérstaklega utan hins 

opinbera, byrjað að beita hörðum aðgerðum til að berjast gegn þessum 

atvikum (t.d. Human Rights Watch (HRW) sem fjallað verður um í kafla 1.2). 

Fræðimenn fyrri tíma er rituðu um götubörn komust iðulega að þeirri 

fyrirframgefnu niðurstöðu að líferni barna á götunni (e. child streetism) sé án 

undantekninga slæmt og þurfi að koma í veg fyrir. Þess vegna verði að skrifa 

verk sem fjalla um líferni barna á götunni og sýna fram á að brýnt vandamál 

er til staðar frekar en að komast að ástæðum tilurðar þess (Bar-On, 1998).  

Götulífið getur verið erfitt og harðneskjulegt en sú nálgun sem Bar-On 

bendir á er að fræðimenn ættu að líta til einstaklingsins sjálfs í stað þess að 

uppgötva fyrirbærið götubörn aftur og aftur með sömu skelfilegu 

niðurstöðunum um þrengingar þeirra á götunni. Dybicz telur aftur á móti að 

rannsóknir á götubörnum séu aðeins á byrjunarstigi. Samkvæmt hugmyndum 

fræðimanna sem fjallað verður um hér að neðan hafa þær þróast töluvert á 

seinustu árum frá umhverfinu yfir á einstaklinginn á bak við hugtakið 

götubarn.  

 

1.2. Staða götubarna 

Á heimasíðu HRW er komið inn á þá athygli sem götubörn um allan 

heim fá. Sú athygli beinist þó helst að félagslegri aðstoð, efnahagsstöðu 

foreldra þeirra (séu þeir á lífi), alnæmi, vændi og staðbundnu ofbeldi á milli 

barnanna sjálfra. Þar er tekið fram að athyglin hafi ekki beinst að þeirri 

staðreynd að þeim sé í sumum löndum markvisst útrýmt eða tekin í hernað. 

HRW telur að almenningur verði að vakna og líta á staðreyndir, hafa vitneskju 

um að yfirvöld líta oft á götubörn sem meindýr frekar en manneskjur. 

Samkvæmt skýrslu HRW um ofbeldi gagnvart börnum
6
 er verið að brjóta 

markvisst á götubörnum víðsvegar um heiminn. Frjáls félagasamtök í löndum 

á borð við Súdan, Brasilíu og Guatemala eru að vinna með HRW til þess að 

upplýsa og tilkynna um þessi brot. Í grein sem rituð var um ofbeldi gegn 

götubarni og birt var á heimasíðu HRW má finna orð götustráks um ástandið á 

götum Nariobi höfuðborg Kenýa: 

 

Ă[W]eôre sleeping now, during the day. Night is the most dangerous for us. The 

police come while weôre sleeping and catch you off guard, and grab and hit 

you. Theyôll take you to Makadara court and then youôll be sent to remand 

[detention] for months. Last night there was a big roundup and we had to move 

so many times to avoid being caught. There was a large group of police in a big 

lorry, driving around, looking for kids. Theyôre cleaning up the streets now to 

prepare for the Nairobi International Showñ (HRW, 2008
)
.
7
 

 

Þarna kemur fram að götubörnunum er markvisst safnað saman og höfð í haldi 

lögreglu eingöngu vegna þess að þau eru heimilislaus og það lítur illa út fyrir 

borgina að börn búi á götunni. Þegar lögreglan nær þeim eru þau kærð fyrir 

óljós brot (e. vague offenses) á borð við flakk eða hangs. Einnig kemur fram 

að götubörnin séu stundum notuð sem blórabögglar til þess að ná til annarra 

aðila. Lögreglan hefur ef til vill grun um það að götubörnin hafi vitneskju um 

einhverja glæpi sem hafa verið framdir eða að þau hafa tekið þátt í þeim. Þá er 

einhver þeirra gripinn af handahófi og komið fyrir sönnunargögnum á þann 

aðila. Lögreglan hefur þannig alltaf auga með götubörnunum og smalar þeim 

reglulega saman til yfirheyrslu eða setur þau í gæsluvarðhald sem oft getur 

varað í nokkra daga eða vikur í senn.  

Fangelsin í Kenýa eru ekki upp á marga fiska og oft eru aðstæðurnar 

sem börnunum er boðið upp á þar varla fullorðnu fólki bjóðandi en til þess að 

kóróna illa meðferð á börnunum þá eru þau jafnvel látin vera með fullorðnum 

í klefum. HRW segir að í fangelsunum þurfa börnin að þola allskonar ofbeldi 

af höndum lögreglunnar og jafnvel fanganna sem þar eru fyrir. Þau séu t.d. 

                                                 
6
 Sjá nánar á vefsíðu Human Rights Wathch: http://www.hrw.org/children/street.htm 

7
 Moses Mwangi, götustrákur í Nairobi, Kenía. Sjá nánar á vefslóð HRW: 

http://www.hrw.org/campaigns/crp/promises/police.html 

neydd til þess að borga lögregluþjónunum mútur til þess að sleppa fyrr út. Í 

greininni kemur einnig fram að stúlkur þurfi stundum að borga lausn sína úr 

fangelsi með kynferðislegum greiðum eða að þeim er hreinlega nauðgað á 

meðan á veru þeirra stendur (HRW, 2008).
8
  

HRW reynir að beina sjónum alþjóðasamfélagins að þeim hættum sem 

beinast að götubörnum og láta vita að mannréttindi þeirra séu brotin hvað eftir 

annað. Það sé mikilvægt að þrýsta á að farið sé eftir lögum og að eitthvað 

eftirlit sé haft með lögreglunni í löndum á borð við Brasilíu, Súdan o.fl. þar 

sem fjöldi barna er á götunni. Eina úrræðið sem þessi börn hafa þegar 

lögreglan brýtur ítrekað á þeim er að kvarta til annarra lögregluþjóna sem 

oftar en ekki aðhafast ekkert í málinu. Börnin eru ólíkleg til þess að leita sér 

aðstoðar réttarkerfisins þar sem kerfið er þungt í vöfum og þau hafa litla trú á 

að þau verði tekin alvarlega. Jafnvel í Guatemala þar sem frjálsu 

félagasamtökin Casa Alianza hafa verið öflug við að draga lögregluþjóna til 

ábyrgðar fyrir nauðganir, pyntingar og morð á götubörnum hafa aðeins nokkur 

þeirra mála komist í gegnum réttarkerfið, þrátt fyrir að yfir hundrað kæra hafi 

borist (HRW, 2008).
9
  

 

1.3. Útilokun götubarna 

Götubörn eru oftar en ekki litin hornauga af almenningi, 

verslunarmönnum og yfirvöldum - þau varpa skugga á ímynd hinnar fallegu 

heimsborgar. Augusto De Venanzi (2003) kemur með áhugaverða nálgun á 

hvernig útlokun hópa getur bitnað á heildarmynd samfélagsins og félagsauð 

þess í greininni Street Children and the Excluded Class. Hann kemur inn á 

hvernig götubörn nýti sér félagsauð annarra til þess að lifa af á götunni. Þá 

hvernig þau nýta sér vorkunn þeirra sem búa við efnahagslegan stöðugleika til 

þess að fá fríðindi til þess að lifa af. Hann kemur einnig inn á hvernig 

                                                 
8
 Sjá nánar á vefsíðu Human Rights Wathch: http://www.hrw.org/children/street.htm 

9
 Ofangreind skýrsla HRW er unnin af fagaðilum og á stoð í rannsóknum fræðimanna. Það er 

þó mikilvægt fyrir þá sem rannsaka götubörn að taka ekki allt sem stendur í skýrslum samtaka 

og stofnanna sem fjalla um götubörn sem algildum sannleika því oftar en ekki hafa þær 

fjárhagslegra hagsmuna að gæta.  

götubörnin eru útilokuð félagslega frá samfélaginu og að það sjáist best á því 

hvernig þjónusta til þeirra sé lakari en til annarra, þegar horft er til 

menntakerfisins, heilbrigðiskerfisins og húsnæðis (e. adequate housing). Á 

meðan einn hópur hefur aðgang að öllu því sem samfélagið hefur upp á að 

bjóða er til hópur sem hefur takmarkaðar bjargir og hinn almenni borgari lítur 

varla í áttina til þess síðarnefnda af ótta við að lenda í betli eða ráni. Venanzi 

tekur þó fram að nauðsynlegt sé að gera sér grein fyrir því að þessir hópar 

sem eru lægstir í stéttarskiptingu samfélagsins eru oft mjög mikilvægir. Þeir 

bjóða upp á ódýrar vörur á götumörkuðum, selja ís við strendurnar, ódýra 

skartgripi, matvæli á ströndinni o.fl. muni og varning sem ferðamenn vilja 

eignast eða þarfnast (Venanzi, 2003:474-475).  

Venanzi fjallar ennfremur um hvernig götubörnin bregðast við örbirgð 

sinni með því að grípa til hópaðgerða í því skyni að verja hagsmuni hóps síns. 

Fréttir tengdar götubörnum eru oftast neikvæðar, oftast eru þau látin líta út 

sem fórnarlömb en ekki sem einstaklingar sem hafa eitthvað sérstakt fram að 

færa. Um sjálfsbjargarviðleitni götubarnanna ritar hann: 

 

They are also deprived of social respect and of a mere measure of power to 

control the course of their lives. As to social class, street children share a life 

experience determined by their running away from home and their need of 

survival on the street. Street kids also participate in the division labor 

performing menial and sometimes illicit tasks and develop and use social 

capital in order to get by. The relational dimension of the excluded classð

including street childrenðis characterized by the high degree of oppression 

that other groups, classes, and the state bring to bear against them. (Venanzi, 

2003:473). 

 

Götubörnin geta vissulega verið til ama, þau geta verið kröfuhörð en þau 

sinna þó ákveðnum hlutverkum sem efnaðra fólk nýtir sér.  

Olga Nieuwenhuys (2001) ritar í greininni By the sweat of their brow? 

Street children, NGOs and children's rights in Addis Ababa að götubörn sem 

eiga foreldra eða heimili sem þau geta verið á séu oft heimtufrek. Þau vilja fá 

hlutina upp í hendurnar, frían mat, frí föt, að ríkir ferðamenn gefi þeim 

peninga og svo framvegis. Þeim finnst það sjálfsagt því þau eru á götunni, 

þeim finnst þau hafa rétt á því. Þau vilja frekar vera á götunni heldur en 

heima hjá sér þar sem þau þurfa að vinna nauðsynleg heimilisstörf. Þau vilja 

frelsið á götunni (Nieuwenhuys, 2001:547-548). Þau líta á það sem sín 

réttindi.  

Angelina Snodgrass Godoy (1999) fjallar um í greininni Our Right is 

the Right to Be Killed: Making Rights Real on the Streets of Guatemala City 

götubörnin í Guatemala. Godoy tekur á því hvernig mannréttindi þessara 

barna birtast þeim sjálfum og hvernig breyta verður hugarfari almennings, þá 

helst hjá hinum vestrænu þjóðum. Hún segir að ef við skilgreinum barnæsku 

(e. childhood) sem hóp sem hafi rétt á efnahagslegum og félagslegum 

stöðugleika í bernsku og þannig sé skilgreiningin á æsku þá erum við í raun 

að segja að milljónir barna sem eru í þrælkunarvinnu eða búa á götunni falli 

ekki undir skilgreininguna. Ef þau falla ekki einu sinni undir skilgreininguna 

á því hvaða réttindi börn hafa, hvaða réttindi hafa þau þá, spyr hún? Réttinn 

til þess að vera drepin varpar Godoy fram (Godoy, 1999:437). Rannsóknir og 

fræðsla um útilokaða hópa, þar á meðal götubörnin, geta ef til vill komið í 

veg fyrir fordómana sem hóparnir verða fyrir þannig að almenningur sjái 

einstaklingana innan hópanna en ekki bara hópinn sem heild. 

 

1.4. Hugtakið götubörn 

Það er munur á hugtökunum börn á götunni (e. children on the street) 

og götubörn (e. children living on the street). Hér að neðan mun ég fjalla um 

hvað Catherine Panter-Brick og Arnon Bar-On hafa ritað um þessi hugtök 

ásamt því að stikla á stóru um rannsóknir þeirra er tengjast götubörnum.  

Catherine Panter-Brick er prófessor í mannfræði við Háskólann í 

Durham og hefur í gegnum tíðina rannsakað mannfjölgun, næringu, götubörn 

og flóttamenn svo eitthvað sé nefnt. Hún kennir líffræðilega mannfræði og 

sértæk námskeið í næringarlegum og læknisfræðilegum takmörkunum (e. 

retardation) í Durham ásamt því að setja upp líkön er varða íhlutun er tengjast 

heilsu manna. Í greininni Street Children, Human Rights, and Public Health: 

A Critique and Future Directions fjallar Panter-Brick (2002) um gagnrýni á 

fræði- og velferðarritefni um götubörn í þróunarlöndunum en hún styðst þar 

við heimildir frá rannsóknum á heimilisleysi í iðnvæddum ríkjum. Hún lýsir 

því hvernig aldamótaskipti 20. og 21. aldarinnar hefur verið tímabil mikilla 

breytinga á viðhorfum í rannsóknum er varða ungmenni á götunni. Í greininni 

tekur hún fyrir og gagnrýnir flokkunarhugtakið götubarn og rannsóknir sem 

leggja áherslu á að koma auga á einkenni götulífernis frekar en að skoða 

börnin sjálf og fjölbreytileika reynslu þeirra. Panter-Brick kemur inn á 

mikilvægi þess að viðurkenna að börnin hafi gerendahæfni og þónokkra stjórn 

á sínu lífi en eru ekki eingöngu fórnarlömb aðstæðna. Hún tekur það fram að 

hugarfarsbreytinga sé byrjað að gæta í fræðasamfélaginu í þá áttina. Í 

rannsóknum sínum einblínir hún sérstaklega á heilsufarslegar áhættur sem 

tengjast götulífi og lífsstíl heimilislausra og leggur mat á það áhættumat sem 

setur götubörn í áhættuhóp. Hún segir að það ætti ekki að skyggja á aðferðir 

sem einbeita sér að sjálfsbjargarviðleitni barnanna. Panter-Brick er með 

þessari grein að setja spurningarmerki við þær áherslur sem lagt hefur verið á í 

tengslum við núverandi skilning á hugtakinu götubarn, einsleitnina sem fylgir 

því. Hún segir að áherslurnar þurfi að breytast því hugtakið götubarn geti falið 

í sér mikla óvissu (Panter-Brick, 2002). 

Það er áhugavert að sjá hvernig hún tekur saman þá þætti um óvissu 

hugtaksins líkt og það birtist í skrifum fræðimanna, en hún segir að: Í fyrsta 

lagi skýrir hugtakið götubarn í raun ekki raunverulegar aðstæður hins 

sundurleita hóps sem götubörnin eru. Í öðru lagi er ekki samhljóði í því 

hvernig mörg barnanna tengja upplifun við lífið á götunni við líðan sína eða 

hvernig raunverulegar tilfæringar þeirra eru af og á götuna. Í þriðja lagi er 

hugtakið götubarn notað í niðrandi merkingu (e. pejorative) eða vísar til 

hugmynda sem vekja upp vorkunn (e. pitying connotations). Í fjórða lagi 

dregur heitið athygli frá breiðari hópi af börnum sem lifa við mikla fátækt og 

eru félagslega útilokuð (e. socially excluded). Panter-Brick telur þessa þætti 

útskýra að miklu leyti hvers vegna hugtakið götubörn er erfitt vinnuheiti og 

hvers vegna aðrar tilvísanir eða nafngiftir ættu og séu í raun að koma fram í 

skrifum fræðimanna (Panter-Brick, 2002:149).  

Arnon Bar-On fjallar um götubörn í greininni Criminalising Survival: 

Images and Reality of Street Children (Bar-On, 1997). Þar ræðir hann einnig 

hugtakið götubörn og staðalmyndir þess. Hann skoðar af hverju fólk lítur 

yfirleitt á götubarn sem merki um glataða æsku og segir að alltaf sé verið að 

líta til þroska barnanna eftir stöðluðum vestrænum hugsunarhætti og því 

uppeldi sem æskilegt er samkvæmt hefðum millistéttarinnar. Bar-On lýsir því 

hvernig gerendahæfni þeirra kemur fram í því hvernig þau fara frá algjörri 

fátækt í líf þar sem þau reyna að halda uppi lágmarkslífskjörum sem foreldrar 

og ríkisvald getur ekki veitt þeim. Þar af leiðandi eru þau að bæta æsku sína 

með því að fara á götuna. Þegar litið er til þroska barna og góð samskipti við 

foreldra kemur þó ýmislegt í ljós sem styður þennan vestræna hugsunarhátt 

um mikilvægi fjölskyldna barna. Það skýrir af hverju hinn almenni borgari 

efnaðs lands fyllist vorkunn og sér eingöngu fórnarlamb fyrir sér þegar 

hugtakið götubarn er nefnt. Vestrænir foreldrar hafa sennilega flestir þá 

staðalímynd af götubörnunum í suðri að þau geti ekki þroskast rétt því þau eru 

án handleiðslu foreldra sinna. Líkt og Bar-On bendir á þá gleymist hvaðan 

þessir krakkar koma, frá hvaða aðstæðum. Þegar mjög slæmar aðstæður heima 

fyrir eru bornar saman við götulífið virðist götulífið vera skárri kosturinn að 

mati þeirra barna sem það velja (Bar-On, 1997). Hecht kemur nánar inn á 

þessi atriði í rannsókn sem hann gerði um götubörnin í Brasilíu. 

 

1.5. Bein nálgun Hecht 

Tobias Hecht rannsakaði aðstæður götubarna í Brasilíu og setti fram 

niðurstöður sínar í bókinni At Home in the Street: Street Children of Northeast 

Brazil sem kom út 1998. Það sem mér fannst áhugaverðast við hans nálgun er 

hvernig hann notar eigin skynjun barnanna sem grunn. Hann tók bæði viðtöl 

við börnin og lét þau taka viðtöl hvort við annað ásamt því að skoða 

starfssemi hjálparstofnanna. Þannig fékk hann svör við þeim spurningum sem 

brunnu á honum ásamt því að fá svör við spurningum sem enginn nema sá 

sem lifir og hrærist í heimi götubarna myndi spyrja. Með því að nota þessa 

aðferð meðfram venjulegri viðtalstækni tel ég að hann hafi náð að skilja 

raunverulegar aðstæður barnanna betur og þar af leiðandi ekki fallið í gryfju 

hinna fyrirfram ákveðnu skoðana (t.d. að gera ráð fyrir því að börnin vilji ekki 

vera á götunni eða hafi ekki farið sjálfviljug á götuna).  

Lykilþráðurinn í kenningum Hecht um götubörnin í Brasilíu er að 

skilgreiningin á því hvað felst í því að vera barn er önnur í þróuðum löndum 

en vanþróuðum. Hann tekur hugtök sérstaklega fyrir og bendir á að 

skilgreiningar á þeim eru ekki sjálfgefnar, t.d. hvað merkir það að vera 

ábyrgðarfullur fullorðinn einstaklingur (e. responsible adult), hvað merkir 

orðið raunverulegt heimili (e. real home) eða fjölskylda (e. Family)? Þessi orð 

hafa mismunandi merkingu eftir menningu landa og sýn ólíkra einstaklinga á 

þau (Hecht, 1998:96).  

Þar sem sjálfþurftarbúskapur er stundaður eða mikil fátækt ríkir eru 

börn látin aðstoða við að draga bjargir í bú eins fljótt og þau hafa krafta til, 

óháð aldri. Þetta er ekki svo fjarlægt okkur Íslendingum því ekki eru nema 

örfáir áratugir síðan börn á Íslandi voru látin vinna frá unga aldri og þótti það 

sjálfsagt. Nú er aftur á móti skoðun vestræns almennings sú að börn séu 

óvinnufærir einstaklingar sem hafi ekki gott af því að vinna. Hecht bendir á 

það að samtök sem berjast gegn barnaþrælkun þurfi að líta til fortíðarinnar og 

skilja ástæður þess að börnin vinna í Brasilíu. Ástæðan sé einföld, ef þau vinni 

ekki hafi þau og fjölskyldur þeirra ekkert að borða. Börn fátækra fjölskyldna 

enda því oft á götunni sökum þess að þar hafa þau það betra heldur en heima 

hjá sér og þurfa ekki að hafa áhyggjur af því að bera björg í bú fyrir 

fjölskylduna. Þetta þýðir ekki að börnunum sé endilega illa við fjölskyldu 

sína, þvert á móti því í viðtölum Hecht við sum börnin kom það fram að þau 

vilja foreldrum sínum vel en vita að það sé betra fyrir alla að þau séu á 

götunni, þá sérstaklega fyrir þau sjálf. Sama viðhorf kemur fram í skrifum 

Roslyn Arlin Mickelson í bókinni Children on the streets of the Americas þar 

sem hún fjallar um götubörnin í Bandaríkjunum, Brasilíu og Kúbu og styður 

það hugmyndir Hecht (Mickelson, 2000:25).  

Af þeim viðtölum sem Hecht tók við börnin komst hann að því að það 

var talsverður munur á milli þess hvernig stúlkurnar lýstu aðstæðum sínum í 

samanburði við drengina. Þær sögðu hiklaust að helsta ástæðan fyrir því að 

þær hafi flúið að heiman hafi verið vegna kynferðislegs ofbeldis eða annarri 

misnotkunar á meðan drengirnir viðurkenndu það síður og vísuðu frekar í 

eigið frelsi og frumkvæði sem ástæðu fyrir götulífinu. Drengir virðast einnig 

fá minni samúð en stúlkur og því eldri sem börnin eru því minni samúð fá þau 

frá almenningi og jafnvel starfsmönnum athvarfa (Hecht, 1998). Dybicz, sem 

gagnrýnir meðal annars rannsókn Hecht, kom einmitt fram með þá skoðun að 

kyn sé þáttur sem þarf að skoða mun nánar. Hvort að þær ástæður (eða 

aðstæður) sem ýta strákum á götuna eða draga þá að götunni séu þær sömu og 

hjá stúlkunum.
 
Dybicz varpar þeirri spurningu fram hvort að stúlkurnar séu ef 

til vill ekki eins sýnilegar á götunni vegna þess að þær eiga auðveldara með að 

fela stöðu sína? Hvort að þær séu minna á götunni því þær eru sendar á önnur 

heimili en æskuheimilið sem vinnukonur eða hvort að þær sofi ekki reglulega 

á götunni því það er auðveldara fyrir þær að stunda vændi og fá gistingu í 

tengslum við það. Hver sem ástæðan er segir hann að þessar stúlkur standi 

fyrir hóp sem er mjög ósýnilegur og fá ekki eins mikla athygli líkt og 

drengirnir (Dybicz, 2003). 

Hecht fjallar mikið um frelsi götubarna til þess að taka ábyrgð og 

stjórn á eigin lífi, hvernig gatan dregur þau til sín í staðinn fyrir að þeim sé ýtt 

á götuna líkt og staðalímyndir um götubörn gera ráð fyrir. Aftur á móti getur 

róðurinn verið þungur þegar á götuna er komið því ofbeldið sem þau verða 

fyrir kemur frá öllum áttum. Hecht veltir því einnig fyrir sér hvað það er sem 

heldur börnunum á götunni, í ljósi þess að fjölmargar hjálparstofnanir vinna í 

málum tengdum götubörnum og vegna þess hve óvelkomin þau eru sem 

betlarar götunnar í augum hins almenna velstæða borgara. Það sem hann telur 

vera helstu ástæðuna er frelsið sem þau upplifa, þau ánetjast því. Hecht segir 

að það sé í raun versti óvinur barnanna, þegar þau hafa ánetjast götunni á þann 

hátt að þau vilja ekki fara þaðan. Þau fara að líta á hjálparstofnanir og athvörf 

sem viðhaldsmeðferðir grunnþarfanna til þess að lifa af á götunni í stað þess 

að líta á þau sem leiðir út úr götulífinu (Hecht, 1998).  

Hecht telur að það sem hjálpar götubörnum mest er að bæta lífskilyrði 

fátækra almennt (líkt og Dybicz bendir á að fræðimenn þurfi að rannsaka 

betur) og því ættu hjálparstofnannir frekar að vera til staðar og veita þeim 

nauðsynlega aðstoð til þess að lifa af frá degi til dags í stað þess að reyna að 

bjarga þeim. Hann segir að takmarkaðir möguleikar væru á því að vinna sig 

upp úr fátæktinni vegna efnahagsástandsins í landinu, Brasilíu. Börnin sem 

flýja þessar aðstæður kjósa það í mörgum tilfellum að fara á götuna því þau 

láta ekki bjóða sér slæmar aðstæður heima fyrir, þau eru þar af leiðandi 

leiðtogar í sínu lífi. Því eldri sem þau verða því auðveldara er götulífið í ljósi 

þess að líkamlegur styrkur þeirra eykst með aldri og getan til þess að vernda 

sig og sjá fyrir sér með ólöglegum leiðum. Það aftur á móti verður til þess að 

þau verða enn meiri ógn við samfélagið (líkt og Venanzi (2003) bendir á í 

kafla 1.3). Þau börn sem Hecht ræddi við um framtíðina sáu hana í björtu 

ljósi, framtíð án stöðugs ótta um ofbeldi og matarskort. Aftur á móti taldi 

Hecht að það eina sem biði þessara barna væri áframhaldandi fátækt, vistun á 

betrunarheimilum/geðsjúkrahúsum eða dauði (Hecht, 1998). 

 

1.6. Barnaverndarsamtök - vorkunn opnar budduna 

Til þess að loka umræðu fyrsta hluta ætla ég að ræða hvaða 

upplýsingar almenningur fær frá samtökum sem aðstoða götubörn, hvort að 

þær séu neikvæðar líkt og umfjöllun fræðimanna hér að ofan segja til um. Ég 

vafraði um fjöldann allan af heimasíðum samtaka og stofnanna er aðstoða 

götubörn á einn eða annan hátt og ákvað að taka fyrir tvö dæmi á síðum þar 

sem ritaðar eru upplýsingar til almennings. Fyrra dæmið er frá íslenskri 

heimasíðu SOS-barnaþorpanna og hið síðara frá Kristniboða. Fyrra dæmið er 

viðtal við tvær stúlkur frá SOS-barnaþorpinu Bata í Guinea í Vestur Afríku en 

þær eru spurðar um mannréttindi. Manuela sem er 10 ára og Blanca 12 ára 

svara á eftirfarandi hátt: 

 

Eiga mannréttindi að vera fyrir öll börn?  

Blanca: Já, öll börn eiga sömu réttindi. 

Manuela: Já, samkvæmt lögum eiga öll börn sömu réttindi alveg um leið og 

þau fæðast, jafnvel þótt að ekki sé farið eftir þessum reglum í öllum 

samfélögum. 

 

Hver eru réttindi barna?  

Blanca: Börn eiga rétt á að tjá skoðun sína og að vera þátttakendur í málefnum 

sem þau varðar. Þau eiga rétt á því að ganga í skóla og eiga rétt á 

heilbrigðisþjónustu þegar þau eru veik. Þau eiga rétt á því að borða góðan mat 

og eiga rétt á því að eiga nafn. Þau eiga rétt á því að vera elskuð og vernduð. 

 

Manuela: Börn eiga rétt á því að lifa, og eiga rétt á nafni. Þau eiga rétt á því að 

eiga móðir og föður og eiga rétt á því að tjá skoðun sína á málefnum sem 

varðar þau. Þau eiga rétt á því að hljóta menntun og eiga rétt á því að borða 

góðan mat og vera í fötum sem eru hrein. (SOS-barnaþorpin, 2006). 

 

Athygli vekur að þessar stúlkur svara með tilvísun í lög og þylja upp jafnvel 

nánast orðrétt málsgreinar Barnasáttmálans. Ég dreg í efa að tíu til tólf ára 

börn svari spurningunni um mannréttindi barna með því að vísa í lög og telja 

upp réttindi eins og t.d. að eiga rétt á nafni og vera elskað og verndað, hvað þá 

að vera þátttakendur í málefnum sem þau varðar. Svörin virðast vera orðuð á 

þann hátt sem hentar fyrirframgefnum skoðunum lesenda um veruleika barna í 

fátækum löndum ï þ.e.a.s að þau líði skort, séu nafnlaus, án umhyggju og séu 

vansæl. Það má vera að þessum stúlkum hafi verið kennt hver þeirra réttindi 

séu þegar þær komu í SOS-barnaþorp og því svari þær spurningum um réttindi 

sín á vélrænan hátt, líkt og þær væru í prófi. Ég vil þó ekki alhæfa um að þessi 

svör séu þeim ekki eðlislæg heldur er ég eingöngu að benda á að heimasíður 

styrktaraðila götubarna eða varnarlausra barna ber að skoða með markmið 

þeirra í huga. Barnaverndunarsamtök og fleiri hagsmunaaðilar treysta oftar en 

ekki á fjárhagslegan stuðning almennings og ein leið til þess að fá pening er 

að vekja upp samúð með bágstöddum til þess að fólk opni budduna. Líklegt er 

að ef ég sendi inn á hvert heimili mynd af 14-15 ára götustrák þar sem hann er 

að brjótast inn í bíl fengi sú ímynd götubarnsins litla vorkunn almennings. Ef 

ég aftur á móti sendi mynd af 8 ára götustrák þar sem hann liggur sofandi á 

gangstétt með pappakassa ofan á sér myndu eflaust einhverjir finna til 

samúðar.  

Annað dæmi um hagsmunaaðila sem ritar um götubörn er Salóme 

Huld Garðarsdóttir, kristniboði. Hún skrifar um götubörn í bænum Makútanó í 

Pókot og hefur grein sína á orðunum:  

 

ĂÞau eru skítug, illa lyktandi, svöng og skortir ást og hlýju. Fæst þeirra eru í 

skóm, öll eru í skítugum og slitnum fötum. Hvert sem þau fara eru þau litin 

hornauga og fæstir skipta sér af þeim, það er víst best að halda sig í hæfilegri 

fjarlægð, það er aldrei að vita hverju þau taka upp á! Sumir grýta þau til að 

halda Īeim ² burtu fr§ s®r og eigum s²numñ (Sal·me Huld GarĦarsd·ttir, 

2004).  

 

Það sem stendur um götubörnin í texta Salóme Huldar gæti alveg verið skrifað 

um götubörnin í Windhoek, enda ætla ég ekki að véfengja lýsinguna. 

Umfjöllun hennar um götubörnin heldur áfram:  

 

Ég er að tala um götubörnin í Makutano, stærsta bæjar Pókot-héraðs, í 

Kenýa. Götubörnin, sem eru reyndar aðallega strákar, búa á götunni, þau hafa 

í engin hús að venda, flest eru munaðarlaus, önnur hafa flúið erfiðar 

fjölskylduaðstæður og hafa það betra á götunni, hvernig svo sem það er 

hægt! Önnur hafa beinlínis verið rekin að heiman [...]. Huggunin, sem börnin 

leita sér, er oft límflaskan, þau nota vímuna af límsniffinu til að gleyma.[...] 

Kirkjan og kristniboðið hafa tekið höndum saman til að reyna að koma 

þessum hóp til hjálpar. Það eru samverustundir í kirkjunni tvisvar í viku, þar 

sem krakkarnir fá bæði kennslu í kristinfræði og ýmsa fræðslu í sambandi við 

heilsu t.d. um áhrif límsins og útbreiðslu alnæmis. Auk þess fá þau mat í lok 

samverustundanna (Salóme Huld Garðarsdóttir, 2004). 

 

Þrátt fyrir að hún taki það fram að börnin hafi það í raun betra á götunni ritar 

hún orĦin Ăhvernig svo sem ĪaĦ er hÞgt!ñ (Salóme Huld Garðarsdóttir, 2004). 

Þarna er verið að vísa til þess að það er nánast óhugsandi að börnin hafi það 

betra á götunni heldur en á heimilum sínum. Þetta er ákveðið ósamræmi sem 

fræðimenn forðast en hagsmunaaðilar nota til þess að vekja upp tilfinningar 

almennings. Salóme Huld vill sýna hversu mikilvæg kirkjan er sem 

hjálparstofnun til bjargar börnunum á meðan Hecht (1998) telur að 

hjálparstofnanir séu jafnvel ein af leiðunum með götulífinu en ekki endilega 

leiðir út úr því, líkt og fram kom í kafla 1.5. 

1.7. Samantekt fyrsta hluta 

Í fyrsta hluta ritgerðarinnar voru hugmyndir fræðimanna sem 

rannsakað hafa götubörn reifaðar og skrif hagsmunaaðila skoðuð til 

samanburðar. Fyrst var farið yfir hugmyndir Dybicz og Bar-On um hvernig 

rannsaka skal götubörn. Á meðan Dybicz segir að byggja þurfi upp mjög 

viðamikinn rannsóknargrunn um götubörn til þess efla þjónustu þeim til handa 

segir Bar-On að skoða þurfi betur lífstíl þeirra á götunni. Bar-On líkir götulífi 

þeirra við frelsishreyfingar 9. áratugar 20. aldarinnar, frelsi undan lífinu í 

fátækrahverfunum. Þá var farið yfir skýrslu Human Rights Watch sem fjallar 

um ofbeldi lögreglunnar gagnvart götubörnum. Höfundar skýrslunnar vildu 

með henni beina sjónum alþjóðasamfélagins að helstu ógnum götubarna og 

hvernig hægt sé að koma í veg fyrir að mannréttindi þeirra séu brotin. Í 

framhaldi af því voru réttindi götubarna skoðuð með tilvísun í greinar 

Venanzi, Nieuwenhuys og Godoy sem fjalla um útilokun barnanna frá 

samfélaginu og hvernig þau bjarga sér án mannréttinda eftir óhefðbundnum 

leiðum en fá í staðinn neikvæðan stimpil.  

Næst var farið yfir hugtakið götubörn með vísan í hugmyndir Panter-

Brick og Bar-On þar sem þau benda á hvernig hugtakið getur valdið óvissu og 

nær oft ekki yfir þann sundurleita hóp sem götubörn eru. Skoða þurfi betur 

hvaðan þessi börn koma til þess að skilja að götulífið er oft betri kostur fyrir 

þau en að búa á foreldrum eða skyldmennum. Einnig þarf að forðast að bera 

æsku þeirra saman við æsku barna í vestrænum löndum. Í framhaldi af því var 

bein nálgun Hecht um götubörnin í Brasilíu kynnt þar sem hann skoðar 

gerendahæfni barnanna út frá þeirra eigin forsendum og kemst að því að oft 

eru athvörfin leiðir með götulífinu en ekki leiðir út úr því. Að lokum voru 

textar hagsmunaaðila sem vinna að bættum hag barna skoðaðir og gagnrýndir 

fyrir að bera upp staðalímyndir af börnunum sem eiga að vekja upp samúð 

almennings til þess að fá fjárhagslegan stuðning fyrir sín verkefni. 

Í öðrum hluta ritgerðarinnar verður farið yfir þær rannsóknaraðferðir 

sem notaðar voru við undirbúning, framkvæmd og eftirvinnslu 

rannsóknarinnar. 

2. hluti - Aðferðafræði 

2.1. Framkvæmd rannsóknarinnar 

Vinna við rannsóknina hófst í september 2006 og lauk í apríl 2008, 

öflun gagna á vettvangi (Windhoek höfuðborgar Namibíu) fór fram í 

nóvember 2006. Þátttakendur í rannsókninni voru starfsmenn stofnanna sem 

koma að götubarnaverkefnum í Windhoek með beinum eða óbeinum hætti, 

fyrrum bæjarstjóri Usakos, fólk búsett Windhoek og götubörn. Í þessum hluta 

verður gerð grein fyrir undirbúningi og framkvæmd rannsóknarinnar, 

rannsóknaraðferðum, rannsóknarspurningunni, þátttakendum, gagnasöfnun, 

siðfræðilegum álitamálum og skráningu og greiningu gagna. 

 

2.2. Rannsóknaraðferðir 

Lögð var áhersla á að skilja veruleika barnanna út frá þeirra eigin 

forsendum en ekki staðalímyndum sem hafa fests við hugtakið götubarn. Við 

rannsóknina var þar af leiðandi notast við eigindlegar rannsóknaraðferðir (e. 

qualitative research), opin viðtöl og vettvangsathuganir. Ástæðan fyrir að þær 

aðferðir urðu fyrir valinu var til þess að kafa dýpra undir yfirborðið heldur en 

hægt er með megindlegum rannsóknaraðferðum (e. quantitative research). 

Eigindlegar rannsóknir skoða samfélagsþættina í samhengi og reyna að skýra 

merkingu félagslegra atburða og skilja sjónarhorn þeirra sem upplifa þá. Í 

þessu tilfelli er það sjónarhorn götubarnanna sjálfra og þeirra aðila sem koma 

að verkefnum er tengjast götubörnum. Eigindlegur rannsakandi túlkar 

upplifun viðmælandans og reynir að gera grein fyrir henni á skilmerkilegan 

hátt (Esterberg, 2002:2-3).  

Til hliðsjónar rýndi ég í rannsóknir og greinar sem tengjast 

götubörnum, varnarlausum börnum (e. vulnerable children) og 

munaðarleysingjum í Namibíu ásamt því að skoða hugmyndir fræðimanna um 

götubörn. Ég notast við það sem kallast samræðugreining (e. speech-act-

theory) þegar ég skoða skrif hagsmunaaðila og SOS-barnaþorpa en með því er 

ég að leita eftir því hvað leynist á bak við orðræðuna. Hvaða ásetningur liggur 

að baki textanum? Textagreining (í anda póststrúktúralista
10

) var notuð við að 

greina orðræðu fræðimanna er hafa rannsakað götubörn, skýrslur stofnanna, 

skrif í dagblöðum Windhoek og efni frá frjálsum félagasamtökum. Þessar 

aðferðir eru gagnlegar til þess að greina texta og eiga það sameiginlegt að 

byggjast § Īv² aĦ Ăhafna Īv² aĦ tungum§liĦ s® einfºld og hlutlaus leið til að 

endurspegla eða lýsa veröldinni og sú sannfæring að orðræða sé miðlæg og 

mikilvÞg til Īess aĦ skapa og m·ta f®lagslegan veruleikañ (Hallfr²Ħur 

Þórarinsdóttir og Þorgerður Þorvaldsdóttir, 2007).  

Hvort sem ég var að rýna í texta, taka viðtöl eða gera þátttökuathugun 

notaðist ég við aðleiðslu (e. inductive reasoning) í tilraun til að leyfa 

rannsókninni að mótast í ferlinu (Esterberg, 2002:7). Engar fastmótaðar 

hugmyndir voru um hvernig viðmælendurnir myndu lýsa reynslu sinni svo 

aðleiðsla var talin rétta aðferðin. Opin viðtöl (e. semistructured interviews) 

voru notuð til að fá viðmælendur til að tjá sig og skoðanir sínar á opinn hátt 

með eigin orðum. Þannig var reynt að skilja og skynja sjónarhorn þeirra en 

opin viðtöl leyfa umgjörð viðtalsins að vera sniðið að viðmælandanum. Með 

þessari aðferð er eigin reynsluheimur rannsakandans látinn til hliðar og reynt 

að skilja og sjá hlutina frá sjónarhóli viðmælandans. Esterberg líkir þessu við 

dans þar sem rannsakandinn þarf vandlega að fylgja hverri hreyfingu 

viðmælandans. Með þessum hætti varð skilningurinn og upplýsingaflæðið 

skýrara og óheftara milli mín og þeirra sem ég tók viðtal við (Esterberg, 

2002:87).  

 

2.3. Undirbúningur 

Undirbúningur við rannsóknina hófst í september 2006. Hann fólst í 

því að lesa fræðigreinar um götubörn, horfa á heimildamyndir um götubörn í 

Rúmeníu og Úganda, skoða heimasíður frjálsra félagasamtaka er aðstoða börn 

og afla mér almennrar þekkingar um Namibíu. Þá sendi ég einnig inn 

tilkynningu til Persónuverndar. Öllum stofnunum í Windhoek sem aðstoða 

                                                 
10

 Póststrúktúralistar sem vinna í anda Foucault skilgreina orðræðu sem félagslega mótun 

raunveruleikans (e. as a social construction of reality) og sem þekkingarform (e. a form of 

knowledge). 

börn var sent bréf þess efnis að ég hygðist koma þangað í tvær vikur í 

nóvember 2006 og þyrfti að fá aðstoð til þess að nálgast viðfangsefni 

rannsóknarinnar innan þess tímaramma. Ég fékk ekki þau svör sem ég þurfti 

til baka áður en ég lagði af stað til Windhoek en ákvað að láta það ekki aftra 

mér. Fyrsta daginn minn í Windhoek fór ég á skrifstofu ÞSSÍ og fékk 

upplýsingar um þeirra verkefni sem tengjast götubörnum og gat gert fyrstu 

vettvangsrannsókn mína daginn eftir að ég kom. Á þriðja degi heimsótti ég 

skrifstofur UNICEF (United Nations Children's Fund), UNDP (United Nations 

Development Programme), WFP (United Nations World Food Programme ï 

the UN food aid agency), UNAIDS (the Joint United Nations Programme on 

HIV/AIDS), UNHCR (the UN Refugee Agency), FAO (Food and Agriculture 

Organization of the United Nations) og UNFPA (the United Nations 

Population Fund) og bókaði viðtöl og skipulagði þátttökurannsóknir. Allir 

tóku vel í beiðnir mínar, sumir höfðu lesið póstinn sem ég sendi og mundu 

eftir mér en aðrir ekki.  

Þegar á vettvang var komið hóf ég markvissa leit að þeim félagslegu 

verkefnum sem tengdust götubörnum í Windhoek til þess að fá skilning á 

veruleika þeirra og reynslu. Þetta kallast bein nálgun og tel ég mig hafa náð 

með henni að sjá með eigin augum og skilja hverjar væru félagslegar bjargir 

götubarnanna. Sjá með eigin augum hvort að þau séu að nýta sér þær bjargir 

sem til staðar eru, grennslast fyrir um reynslu þeirra og athuga hvort að 

kenning Hecht um að sum börn væru háð götunni ætti við götubörnin í 

Windhoek.  

 

2.4. Rannsóknarspurning 

Rannsóknarspurning verkefnisins er: Eru götubörnin leiðtogar í sínu 

lífi eða eru þau fórnarlömb aðstæðna? Þessi spurning vísar til gerendahæfni 

þeirra, þ.e.a.s hvort að þau hafi stjórn á eigin lífi. Hvort þau hafi valið 

götulífið fram yfir líf með fjölskyldunni eða hvort að þau séu á götunni því 

þau eigi engan að (þá hvorki foreldra né ættingja sem geta framfleytt þeim). 

 

http://www.undp.org/
http://www.undp.org/

2.5. Þátttakendur 

Rannsóknin beindist að starfsmönnum verkefna sem aðstoða götubörn 

beint eða óbeint og barna sem flokkast sem götubörn, varnarlaus börn og 

munaðarlaus börn. Ég tók opin viðtöl við fimm starfsmenn athvarfa og 

spjallaði óformlega við sjö starfsmenn mismunandi verkefna er veita 

götubörnum aðstoð. Ég tók einnig viðtal við fullorðinn mann sem hafði verið 

á götunni þegar hann var barn (frá 6 ára aldri). Auk þess spjallaði ég við börn 

sem flokkast sem götubörn, varnarlaus börn eða munaðarlaus börn og fólk 

sem er búsett í Windhoek.
11

 Ég ræddi einnig við fyrrum bæjarstjóra Usakos, 

sem er smábær í norðaustur Namibíu, því ég vissi að götubörnin í Windhoek 

koma mörg hver utan af landi.  

Viðmælendur voru valdir með markvissu úrtaksaðferðinni (e. 

purposive sampling) þar sem ég valdi viðmælendur með tilliti til bakgrunns 

þeirra. Viðmælendurnir voru þar af leiðandi valdir með tilliti til þess að fá 

mismunandi sjónarhorn þeirra á efnið en það er aðaleinkenni markvissu 

úrtaksaðferðarinnar (Esterberg, 2002:93). 

 

2.6. Gagnasöfnun 

Þegar ég kom til Windhoek var mér sagt að besta leiðin fyrir mig til 

þess að nálgast götubörnin væri að hafa samband við athvörfin og fólk í 

stjórnsýslunni sem vinnur við að aðstoða þessi börn. Ef ég myndi reyna að 

nálgast þau án tengsla myndi þau líta á mig sem féþúfu og jafnvel veita mér 

villandi upplýsingar. Þessar upplýsingar nýttust mér vel og voru í samræmi 

við það sem ég hafði lesið mér til um í eigindlegum rannsóknaraðferðum - að 

nálgast íbúa á vettvangi í gegnum tengiliði sem íbúarnir treysta. Aðgengi var 

mjög gott að upplýsingum um athvörfin og þau samtök sem vinna að 

málefnum götubarna í Windhoek sökum þess að í miðbæ Windhoek er 

skrifstofubygging í stóru lyftuhúsi sem hýsir skrifstofur frjálsra félagasamtaka 

(sem nefnd eru hér að ofan). Ég gekk á milli hæða í þeirri byggingu annan 

daginn minn á vettvangi og pantaði þá fundi sem ég þurfti á að halda, einnig 

                                                 
11

 Fólk sem ég hitti á hinum ýmsu skrifstofum eða á farfuglaheimilinu sem ég dvaldist á. 

fékk ég aðila hjá UNICEF til þess að hafa samband við ráðuneytin og 

athvörfin til þess að ég fengi greiðan aðgang að þeim.   

Gagnasöfnun fór aðallega fram eftir tveimur meginleiðum, opnum 

viðtölum og þátttökurannsóknum. Öll viðtölin fóru fram á opinberum stöðum 

og var stuðst við staðlaðan spurningalista sem innihélt opnar spurningar en 

vikið frá honum þegar þurfa þótti til þess að fá sem besta innsýn inn í líf 

götubarnanna. Ég lagði mikla áherslu á að hvetja þátttakendur til þess að lýsa 

lífi sínu, reynslu og aðstæðum með eigin orðum og fjalla um þá þætti sem 

skipti þá mestu máli. Opnar spurningar eru spurningar sem ekki er hægt að 

svara með einu orði, sem dæmi má nefna að þegar ég spurði um 

fjölskylduaðstæður þá orðaði ég þá spurningu á eftirfarandi hátt: Viltu segja 

mér frá fjölskyldu þinni? Í stað þess að spyrja; áttu fjölskyldu? Fyrri 

spurningin gefur rýmri svarmöguleika og oftast fékk ég heljarinnar sögu frá 

krökkunum því fjölskylduformið í Windhoek er oftast ekki bara foreldrar og 

systkini heldur afi, amma, frænkur og frændur. Þátttökurannsóknirnar fóru 

fram á athvörfum í Windhoek, þar fylgdist ég með börnum í ákveðinn tíma í 

senn og skoðaði aðstæður þeirra. Ég fylgdist með því hvað þau sögðu, hvernig 

þau sögðu hlutina (líkamstjáningu þeirra) og hvernig þau tjáðu sig hvert við 

annað og starfsmenn athvarfanna. Ég skoðaði einnig nákvæmlega hvernig 

umhverfis var í athvörfunum, tók myndir og lagði hvert smáatriði á minnið. 

Eftir hverja þátttökurannsókn ritaði ég inn á tölvu nákvæma lýsingu á 

umhverfinu ásamt öllum þeim atriðum sem fyrir augum bar og þeim 

samskiptum sem ég átti við börnin og starfsmenn athvarfanna. 

Til viðbótar við viðtölin og þátttökurannsóknirnar aflaði ég annarra 

gagna sem ekki eru aðgengileg á Íslandi. Ég fékk t.d. úrklippur úr 

blaðagreinum og tímaritum á bókasafni UNICEF í Windhoek sem innihélt 

reynslusögur frá nokkrum götubörnum í Windhoek. Ég fylgdist í árabil, eftir 

að ég fór frá Namibíu, með New Era sem er dagblað er kemur út í Windhoek, 

þannig fannst mér ég hafa tengingu við staðinn í fjarlægð.  

2.7. Áreiðanleiki og siðfræðileg álitamál  

Áður en ég lagði af stað til Windhoek fór ég yfir siðfræðilegu hlið 

rannsóknarinnar, þau vandamál sem gætu komið upp og hvað ég yrði að 

forðast til þess að gögnin yrðu sem áræðanlegust.
12

 Val á þátttakendum og 

aðgengi að þeim skipti þar miklu máli. Ég taldi það vera siðferðilega og 

lagalega mikilvægt að ég kynnti rannsóknina vel í upphafi hvers viðtals 

þannig að fólk tæki þátt af fúsum og frjálsum vilja ï að það vissi hvað það 

væri að taka þátt í. Valdatengsl geta verið flókin á milli stofnana, 

félagasamtaka og athvarfa og því notaðist ég oft við milliliði sem ég valdi af 

nærgætni, þar sem ég gerði mér grein fyrir því að sýn götubarnanna eða 

stofnananna á mér gæti litast af tengslum við milligönguaðilann. Ég hafði það 

bak við eyrað á meðan ég var í Namibíu að félagsleg staða mín væri í mörgum 

tilfellum betri en viðmælenda minna og því passaði ég mig á því hvernig ég 

kom fram við þá. Ég kynnti mér meðal annars hvað er samþykkt hegðun í 

Windhoek, menningu fólksins á svæðinu og hvort að einhver klæðnaður væri 

óheppilegri en annar.
13

  

Dr. Hanna Björg Sigurjónsdóttir (2006:130-135) telur að mikilvægt sé 

að gera sér grein fyrir að það er fræðimaðurinn sem hagnast mest á 

rannsókninni og að þrátt fyrir að þátttakendur hafi vald til að hætta í henni 

geta þeir ekki yfirgefið vettvanginn líkt og rannsakandinn. Siðferðislegar 

spurningar er tengjast rannsóknum á börnum hafa verið í umræðum 

fræðimanna, þar má helst nefna áhyggjurnar af því að gefa börnunum 

meðvitað eða ómeðvitað einhverjar væntingar um aðstoð sem verður svo 

aldrei að veruleika. Einnig hefur verið rætt um mikilvægi þess að bera ekki 

upplýsingar á milli barnanna og þeirra stofnanna sem þau njóta aðstoðar hjá, 

 Ég gerði mér grein fyrir að ég yrði að vera viss um að þátttakendur myndu treysta mér til 

þess að þeir myndu ekki fela upplýsingar fyrir mér til þess að líta betur út eða gefa mér 

villandi upplýsingar, til dæmis ýkja aðstæður sínar til hins verra eða betra. Til þess að minnka 

líkur á að rannsókn mín myndi byggjast á röngum upplýsingum leitaðist ég við að ræða við 

sem flesta og hvern og einn í nokkur skipti (þegar aðstæður leyfðu). 
13

  Þegar ég var á ráðstefnu í Zambíu 2003 mátti ég ekki vera í pilsi nema ef það hyldi hnén og 

bolir urðu að hylja axlirnar.  

það gæti komið þeim í vandræði.
14

 Einnig er spurning hversu mikill 

þátttakandi rannsakandinn á að vera. Á hann að aðstoða börnin þegar hann er 

á vettvangi vitandi af því að hann fari þaðan eða á hann að láta þau alveg í 

friði og vera eins og fluga á vegg?  

Þegar náttúran er kvikmynduð er mikilvægt að rannsakandi sé sem 

ósýnilegastur í allri atburðarás hennar en myndi sér um leið skoðun á því sem 

fram fer. Mælingin má ekki trufla það sem á að mæla en erfitt er að komast 

hjá því í rannsóknum á fólki og mannlegum samskiptum. Módel Immanuel 

Kant á siðferðislegum álitamálum gefur til kynna reglur sem ekki má víkja 

frá, leyfir engar undanþágur ï enga siðferðislega afstæðishyggju (e. ethical 

relativism). Fræðimenn félagsvísinda virðast hafa vikið sér undan þeirri 

aðferð, enda erfitt að fylgja fyrirfram gefnum reglum þegar á vettvang er 

komið því aðstæður geta breyst snögglega. Scheyvens, Nowak og Scheyvens 

telja betra að fylgja eigin sannfæringu þegar siðferðisleg álitamál koma upp 

heldur en að fylgja stífum reglum í anda módels Immanuel Kants sem hafnar í 

raun, og af ásetningi, mannlegum tilfinningum (Scheyvens, Nowak og 

Scheyvens, 2003:139-141). Rachel Burr kemst að þeirri niðurstöðu í greininni 

Shaming of the Anthropologist: Ethical Dilemmas during and in the Aftermath 

of the Fieldwork Process að það sé liðin tíð að rannsakandi verði að vera 

algjörlega hlutlaus, hann megi sýna frumkvæði þegar upp koma siðferðisleg 

álitamál og gera það sem innsæið segir honum að gera hverju sinni ï þá 

sérstaklega þegar rannsókn fer fram á átakasvæðum (Burr, 2003).  

Wolcott (1999) fjallar um að siðferðisleg byrði hafi verið sett af 

stofnunum á herðar rannsakendanna sjálfra, stofnanir styrkja þá rannsóknina 

en bera enga ábyrgð ef eitthvað fer úrskeiðis ï rannsakandinn missir þá traust 

en ekki stofnunin. Rannsakandinn getur þar af leiðandi ekki falið sig á bak við 

neina stofnun. Flestir fræðimenn nú á dögum gera rannsóknir í eigin nafni, líkt 

og ég. Samkvæmt Wolcott þarf rannsakandi að feta hinn gullna meðalveg og 

fylgja orðunum ï það sem þú vilt ekki að aðrir gjöri yður skalt þú ekki gjöra 

 T.d. ef barn segir eitthvað neikvætt um ákveðna stofnun og rannsakandi spyr forstöðumann 

hennar hvort að eitthvað sé til í ásökunum barnsins. 

þeim (Wolcott, 1999:283). Þegar komið var til Windhoek fannst mér því 

mikilvægt að segja þátttakendum í byrjun hvers viðtals frá því hvað ég muni 

gera við upplýsingarnar. Til þess að þær væru sem nákvæmastar fannst mér 

mikilvægt að þátttakendur treystu mér til þess að fara vel með upplýsingarnar 

sem ég fékk frá þeim og gaf ég þeim einnig val um það hvort að ég birti 

niðurstöðurnar með eða án nafnleyndar. Sumir telja þó álitamál hvort birta 

eigi upplýsingar undir nafni þó leyfi sé veitt, spurning hvort viðkomandi geri 

sér grein fyrir áhættunni.  

 

2.8. Skráning og úrvinnsla gagna 

Öll formlegu viðtölin voru tekin upp á upptökutæki og síðan rituð inn 

á tölvu og kóðuð. Til viðbótar var upplýsinga aflað með óformlegri hætti frá 

starfsfólki stofnanna og athvarfa og börnum í Windhoek, sem ekki voru tekin 

upp en þó skráð niður eins fljótt og hægt var. Eftir að öflun og skráningu 

gagna var lokið hófst úrvinnsla og greining, sem fór fram með þeim hætti að 

öll gögnin voru lesin nokkrum sinnum yfir og dregin fram þau meginþemu 

sem var þar að finna. Greining gagna fólst meðal annars í því að draga fram, 

halda til haga og flokka upplýsingar um hversu mörg götubörnin eru og 

hversu aðgengileg og nýtileg verkefnin sem tengjast þeim eru. Gagnlegt var 

að lesa gögnin aftur og aftur yfir með kerfisbundnum hætti sem veitti mér 

dýpri skilning á lífi og aðstæðum götubarnanna í Windhoek. Við uppsetningu 

ritgerðarinnar voru ekki notuð dulnefni heldur voru nöfn starfsmanna stofnana 

eða félagasamtaka gefin upp með þeirra samþykki en aðeins er gefinn upp 

aldur barnanna og kyn (þeim til verndar seinna meir). Megin þemu 

rannsóknarinnar sem ég tel að varpi ljósi á rannsóknarspurningu mína eru: 

 

 Hugtakið götubarn og fjöldi götubarna í Windhoek 

 Svefnstaður og uppihald 

 Heimilisaðstæður fyrir götuna 

 Félagslegar bjargir 

 Framtíðarsýn 

Það sem á eftir kemur byggist á greiningu gagnanna ásamt 

hliðsjónarefni sem nefnt var hér að ofan. Umfjöllunin skiptist í þrjá megin 

hluta. Fyrsti hlutinn fjallar um Namibíu, vettvang rannsóknarinnar. Annar 

hlutinn fjallar um starfssemi athvarfa er aðstoða götubörnin í Windhoek. Þriðji 

hlutinn fjallar um sjálf götubörnin í Windhoek, bjargir þeirra og mismunandi 

ástæðum fyrir stöðu þeirra. Í lokin verður dregið fram hvaða lærdóm má helst 

draga af þessu rannsóknarverkefni og niðurstöðum rannsóknarinnar. 

3. hluti ï Vettvangur rannsóknarinnar  

3.1. Namibía 

 
Landakort af Namibíu 

Til þess að lesendur átti sig betur á aðkomu minni að Windhoek finnst 

mér nauðsynlegt að útskýra stuttlega hvernig land Namibía er, þá með tilliti til 

stjórnarfars, efnahags og menningar. Namibía er í suðvesturhluta Afríku, stór 

hluti landsins er gróðurlítill sem hlýst af því að þar eru tvær stórar eyðimerkur. 

Annars vegar Namib-eyðimörkin og hins vegar Kalahari-eyðimörkin sem 

þekur um þriðjung af flatarmáli landsins. Í Namibíu er mjög gott vega- og 

samgöngukerfi; vegunum er haldið við, lestir ganga á milli helstu 

þéttbýlisstaða, flugsamgöngur eru góðar og stórar hafnir er að finna við 

ströndina (þær stærstu í Walvis Bay og Lüderitz). Í Namibíu búa rúmlega tvær 

milljónir manna og þar af búa um 70% þeirra í norðurhluta landsins við 

landamæri Angólu. Helsta vá landsins er alnæmi en tala alnæmissmitaðra í 

Namibíu er mjög há, yfir 21% íbúa landsins eru smitaðir og er faraldurinn 

talinn helsta orsök fyrir fjölgun munaðarleysingja og götubarna í landinu 

(World Health Organization, 2006).  

Þegar litið er til stjórnarfars er nauðsynlegt að taka fram að landið fékk 

ekki sjálfstæði
15

 fyrr en í mars 1990, þá frá Suður-Afríku, eftir ofbeldisfullt 

                                                 
15

 Stjórnkerfi Namibíu grundvallast á stjórnarskrá sem tók gildi við sjálfstæði landsins. 

Stjórnarskráin á að tryggja lýðræði og borgaraleg réttindi íbúanna. Samkvæmt henni liggur 

tímabil nýlendustjórnar og erfiða sjálfstæðisbaráttu. Utanríkisstefna Namibíu í 

upphafi sjálfstæðis beindist einkum að því að draga úr áhrifum Suður-Afríku 

sem árið 1990 hélt enn fast í aðskilnaðarstefnu sína.
16

 Stefna namibískra 

stjórnvalda á fyrsta áratug sjálfstæðisins var að koma á sáttum á milli hvítra 

og svartra, þar var lagt áhersla á að fyrsti hluti baráttunnar væri pólitískt 

jafnrétti en að barátta fyrir efnahagslegu jafnrétti myndi fylgja í kjölfarið. 

Áhrif aðskilnaðarstefnu Suður-Afríku eru enn sterk í Namibíu þrátt fyrir 

baráttu gegn henni og gæðum landsins er mjög misskipt milli hvítra og 

svartra.  

Í Namibíu býr fólk af ólíkum menningaruppruna og ólíkum efnahag, 

líkt og fram hefur komið. Ovambo þjóðflokkurinn er langfjölmennastur, eða 

um helmingur þjóðarinnar. Aðrir þjóðflokkar eru til dæmis Kavango, Herero, 

Damara, Nama og San. Um 5% íbúa eru af blönduðum uppruna og hvítir eru 

um 6%, margir þeirra eru Búar (fólk af hollenskum uppruna) frá Suður-Afríku 

eða af þýskum uppruna. Tveir þriðju hlutar alls auðs í landinu er í höndum 

10% íbúanna. Félagslegar aðstæður í Namibíu hafa því verið og eru ákaflega 

mismunandi eftir uppruna fólks, hver þjóðflokkur hefur til að mynda sína 

eigin menningu en þó hefur hún hliðrast til í gegnum árin með giftingum og 

blöndun áhrifa. Íbúar borga og bæja hafa mun betri aðgang að ýmiss konar 

félagslegri þjónustu, svo sem menntun og heilbrigðisþjónustu. Í höfuðborginni 

                                                                                                                                        
framkvæmdavald í höndum forseta en þingið fer með löggjafarvald. Forseti er kosinn í 

beinum kosningum á fimm ára fresti og þarf meira en helming atkvæða til að ná kjöri. Hinir 

72 fulltrúar neðri deildar þingsins eru sömuleiðis kosnir til fimm ára. Kosningarétt hafa allir 

Namibíubúar 18 ára og eldri. Fulltrúar efri deildar þingsins eru einnig lýðræðislega kjörnir en 

kosningar eru svæðisbundnar. Namibía skiptist niður í þrettán stjórnsýslusvæði og hvert svæði 

tilnefnir tvo fulltrúa frá sínu svæði í efri deildina. Fulltrúa á að kjósa á hverju svæði á sex ára 

fresti (Auður H. Ingólfsdóttir og Þórdís Sigurðardóttir, 2000) 
16

 Með hugtakinu aðskilnaðarstefna er átt við að kynþættir séu aðskildir. Þessi stefna var 

lögbundin í Suður-Afríku frá 1950 - 1993. Landinu var skipt þannig að hinir hvítu fengu 90% 

landrýmis í Suður-Afríku. Svartir, aðrir þeldökkir og Indverjar voru aðskildir þannig að 

svartir bjuggu á ákveðnum svæðum, aðrir þeldökkir á öðrum svæðum og Indverjar á enn 

öðrum. Félagslegum aðskilnaði var náð með því að stofna skóla, koma á 

almenningssamgöngum, og gera garða og bekki sérstaklega handa hvítu fólki og annað fyrir 

hina hópana. Þar að auki var kynferðislegt samband og hjónabönd milli þessara hópa bannað. 

Aðeins hinir hvítu máttu vinna sem fagmenn. Það hafði í för með sér að engir aðrir fengu 

almennilega menntun. Fólkið í hópunum þremur mátti heldur ekki vera í stéttarfélögum. 

Aðeins hinir hvítu máttu taka þátt í stjórnmálastarfi og þess vegna var aðeins hægt að kjósa 

hvítt fólk til þings og í sveitarstjórnir (http://en.wikipedia.org/wiki/Apartheid). 

Windhoek er heilbrigðisþjónustan með skásta móti en þar eru þó aðeins sex 

ríkisreknar heilsugæslur (e. state clinics): The Khomasdal Clinic, Robert 

Mugabe clinic, Donkerhoek Clinic, Wanaheda Clinic, Okuryungava Clinic og 

Hakahana Clinic. Á þeim öllum er skortur á hjúkrunarfræðingum og á 

Hakahana Clinic var ekki starfandi læknir um tíma (Amaambo, 2006:5). 

Stjórnvöld í Namibíu lögðu mikla áherslu í upphafi sjálfstæðisins á 

farsæl samskipti við önnur lönd, til að mynda með því að sækja um inngöngu í 

Sameinuðu þjóðirnar, SADC (Þróunarsamtök ríkja í sunnanverðri Afríku) og 

aðrar fjölþjóðlegar stofnanir og samtök sem myndu auka sjálfstæði og 

virðingu landsins.  

 

ĂSamskipti Namib²u viĦ ºnnur n§grannar²ki hafa aĦ mestu gengiĦ vel fyrir sig 

síðan landið hlaut sjálfstæði. Borgarastyrjöldin í Angóla hefur þó á síðustu 

misserum sett strik í reikninginn. Um áramótin 1999-2000 leyfðu namibísk 

stjórnvöld angólska stjórnarhernum að fara inn á namibískt yfirráðasvæði til að 

berjast gegn uppreisnarher Angóla sem kallast UNITA. Bardagar hafa síðan 

orðið á landamærasvæði Namibíu og Angóla. Þetta hefur haft skaðleg áhrif á 

ímynd Namibíu sem öruggt og friðsælt ríki og hefur m.a. haft í för með sér að 

ferĦamenn og fj§rfestar hafa hºrfaĦ fr§ norĦurhluta landsinsñ (AuĦur H 

Ingólfsdóttir og Þórdís Sigurðardóttir, 2000).
17

  

 

Síðan þessi orð voru rituð hefur verið stillt til friðar í Angólu og því von um 

betri tíð bæði fyrir ferðamennsku í Angólu og Namibíu, sem og erlendar 

fjárfestingar í löndunum tveimur. 

 

3.2. Tölulegar staðreyndir um Namibíu 

Skortur á fæðu hefur verið stórt vandamál í Namibíu, seinustu ár hefur 

þriðjungur af þjóðinni þurft á mataraðstoð að halda vegna fátæktar. Um 35% 

af íbúum Namibíu lifa á minna en einum dollara á dag og eiga því erfitt með 

að brauðfæða börnin sín, ungt hraust fólk skortir atvinnu. Um 120 þúsund 

                                                 
17

 Þessi heimild er frá árinu 2000 en ég tel hana mikilvæga til þess að sýna fram á hvernig 

aðstæður voru 10 árum eftir sjálfstæði Namibíu. 

börn undir 17 ára aldri hafa misst annað eða báða foreldra sína. Um 57 þúsund 

af þessum börnum hafa orðið munaðarlaus vegna alnæmis. Vanþroski, sem 

rekja má til næringarskorts, hrjáir fjórðung allra barna landsins (UNICEF, 

2004:33-38). Til glöggvunar koma hér á eftir tölulegar staðreyndir um 

fólksfjölda, aldurskiptingu ofl. í Namibíu: 

 

Fólksfjöldi (e. population): 

2.055.080 manns (2007). 

 

Aldursskipting (e. age structure): 

0-14 ára: 37,7% (karlar 390.448/konur 383.698).  

15-64 ára: 58,6% (karlar 606.239/konur 597.512).  

65 ára og eldri: 3,8% (karlar 34.926/konur 42.257) (2007). 

 

Fólksfjölgun (e. population growth rate): 

0,478% (2007). 

 

Fæðingartíðni (e. birth rate): 

23,52 fæðingar/1.000 íbúa (2007). 

 

Dánartíðni (e. Death rate): 

19,15 dauðsfall/1.000 íbúa (2007). 

 

Ungbarnadauði (e. Infant mortality rate): 

Heild: 47,23 dánartíðni/1.000 lifandi fæðingar  

Karlar: 51,03 dánartíðni/1.000 lifandi fæðingar  

Konur: 43,33 dánartíðni/1.000 lifandi fæðingar (2007). 

Lífslíkur (e. life expectancy at birth): 

Heild: 43,11 ára.  

Karlar: 44,39 ára.  

Konur: 41,79 ára (2007). 

 

Útbreiðsla eyðni (e. HIV/AIDS - adult prevalence rate): 

21,3% (2003). 

 

Tala alnæmis smitaðra (e. people living with HIV/AIDS): 

210.000 (2001). 

 

Tala látinna vegna alnæmis (e. HIV/AIDS ï látnir: 16,000 (2003). 

 

Þjóðernishópar (e. ethnic groups): 

Svartir 87,5%, hvítir 6%, blandaðir 6,5%. Um 50% af íbúum 

tilheyra Ovambo þjóðflokknum og 9% Kavangos þjóðflokknum; 

aðrir þjóðernishópar eru Herero 7%, Damara 7%, Nama 5%, 

Caprivian 4%, Bushmen 3%, Baster 2%, Tswana 0,5%. 

 

Læsi (e literacy): 

Skilgreining: læsi 15 ára og eldri. 

Heild: 85%.  

Karlar: 86,8%. 

Konur: 83,5% (2001). 

(CIA Worlds Factbook, Namibía).
18

 

 

                                                 
18

  Tölur eru teknar frá The CIA World Factbook. 

3.3. Ólík staða svartra og hvítra í Windhoek 

Líkt og ég kom inn á hér að ofan er efnahagslegum gæðum mjög 

misskipt í Namibíu, um 90% namibísku þjóðarinnar berst við að uppfylla 

grunnþarfirnar á meðan 10% lifa við ríkidæmi. Þetta sést mjög vel í borginni 

Windhoek, þar sem munurinn á fátæktarhverfinu Katatura og Windhoek 

centre er áberandi mikill, líkt og sjá má af myndunum hér fyrir neðan.
19

  

 

Katatura, hverfi fátækra í Windhoek 

 

 

Miðbær Windhoek 

                                                 
19

  Í fátæktarhverfinu búa fjölskyldur í bárujárnskofum á meðan í hús í miðbæ Windhoek hafa 

öll þau nútíma þægindi sem heimurinn hefur upp á að bjóða.  

Á meðan á rannsókn minni stóð tók ég nokkur formleg og óformleg 

viðtöl við íbúa borgarinnar um stöðu svartra og hvítra í Windhoek, sem var að 

sögn allra viðmælenda minna í megindráttum ólík. Flestir svartir mæta í kirkju 

á sunnudögum, ungir sem aldnir á meðan hvítir stunda ekki kirkjusókn að 

jafnaði. Flestir svartir eru fátækir á meðan hvítir hafa fjárhagslega betri stöðu, 

yfirleitt er litið á hvítan einstakling sem ríka manneskju (þá vegna húðlitarins). 

Þetta sést glögglega á því að flestir hvítir sækja einkastofur verða þeir veikir á 

meðan svartir fara á almenningssjúkrahús þar sem er veitt mun verri þjónusta 

(löng bið eftir aðstoð) heldur en á einkareknu læknastofunum. Hvítir taka ekki 

leigubíla nema frá ákveðnum hótelum og borða á ákveðnum veitingastöðum. 

Hvítir búa í öruggari hverfum og eru oftast í hærri stöðum en svartir. Munur á 

húsnæði sést vel í höfuðborginni, þar búa um 80% íbúanna í Katatura sem er 

fátæktarhverfi svartra, flestir búa þar í pínulitlum bárujárnskofum. Hulda 

Guðrún Gunnarsdóttir
20

 starfsnemi Iceida í Namibíu lýsti tilurð hverfisins svo 

hljóðandi:  

 

Engir svartir máttu koma inn í Windhoek eftir klukkan sex, ef þeir gerðu það 

þá mátti drepa þá eða fangelsa. Þeir bjuggu fyrst norðan fyrir Windhoek en 

hvítu mennirnir vildu ekki hafa þá þar og fluttu þá yfir í Katatura og þannig 

varð Katatura til [...] ætli hún hafi ekki byggst um 1960-70 (Hulda Guðrún 

Gunnarsdóttir, viðtal 6. nóvember 2006). 

 

Svæði hvítra var girt af og varið af lögreglu, enginn svartur mátti koma inn á 

það nema sá sem væri á leið til vinnu eða af öðrum augljósum ástæðum. 

Reglurnar voru ófrávíkjanlegar (Bauer, 1998:23). Þessi upptalning gæti verið 

mun lengri en nægir til þess að sýna fram á aðskilnað hvítra og svartra í 

borginni sem á rætur sínar að rekja til aðskilnaðarstefnu landsins áður en það 

fékk sjálfstæði.  

                                                 
20

 Hulda Guðrún Gunnarsdóttir bjó og starfaði í Windhoek höfuðborg Namibíu, sem 

starfsnemi Iceida, í hálft ár þegar ég var að afla gagna í Windhoek, hún er menntaður 

leikskólakennari með meistaragráðu í Migration and ethnic studies frá Háskólanum í 

Amsterdam. Hulda Guðrún var sá aðili sem sýndi mér staðarhætti í Windhoek þegar ég kom á 

vettvang í nóvember 2006, hún var meðal annars tengiliður minn við forstöðumenn nokkura 

athvarfa. 

Í Windhoek fannst mér það áberandi hversu stoltir íbúarnir voru af 

uppruna sínum, af sínum þjóðernishóp (þjóðflokk), jafnvel svo mikið að þeir 

líta niður á einstaklinga frá öðrum þjóðernishópum. Hulda Guðrún sagði mér 

frá samtali sem hún átti við mann af Herora-ætt. Þegar hún spurði hann hvort 

að hann væri af Osiwambo ættbálknum þá svaraði hann með fyrirlitningu í 

röddinni og tilheyrandi svipbrigðum að hann væri sko ekki þannig maður, líkt 

og það væri eitthvað verra. Menn kynna sig ekki eingöngu með nafni heldur 

einnig sem Damara, Herora o.s.frv. Ég tók eftir því að meira að segja börnin 

sem ég ræddi við útskýrðu vel hvaðan þau kæmu, það skiptir alla þarna miklu 

máli hvaða þjóðernishóp viðkomandi heyrir til. Þegar þessi hefð er nánar 

skoðuð sést að t.d. Damara tilheyrir ekki ríkistjórnarflokknum en er þó ekki af 

lágstéttinni og hefur ekki lent í átökum líkt og fólk af Herora þjóðflokknum - 

sem var n§nast ¼trĨmt af ĩj·Ħverjum § s²num t²ma. ĂĆ milli Īessara h·pa eru 

stundum deilur. Osiwambo finnst t.d. Damara og Namara vera lægra sett 

vegna þess að þeir tóku minni þátt í frelsisbaráttunni á sínum tíma. Himpa 

f·lkiĦ er l§tiĦ afskiptalaust Īv² Īau t·ku ekki Ī§tt ² neinu str²Ħiñ (Hulda 

Guðrún Gunnarsdóttir, viðtal 6. nóvember 2006). Aðskilnaðarstefnan virðist 

þannig ennþá vera ríkjandi í menningu og samskiptum milli svartra í 

Windhoek þó að opinberlega sé búið að endurskoða lög sem aðskildu svarta 

og hvíta.  

Alþjóðavæðingin hefur haft í för með sér miklar breytingar á 

stöðluðum myndum þjóðfélaga og það sem við erum að sjá núna í kenningum 

varðandi tengsl kynþátta innan samfélaga eru miklar breytingar. Upprunalegt 

þjóðerni virðist skipta mestu máli og eru innflytjendur á sumum svæðum ekki 

teknir alveg inn í nýja samfélagið, þrátt fyrir að ríkið hafi t.d veitt þeim 

þegnarétt þá eru enn vissar hömlur sem þeir ná ekki að yfirstíga ï þannig eru 

þetta fordómar sem skapast vegna kynþáttahaturs þrátt fyrir að ekki sé um 

mismunandi kynþætti að ræða (Balibar, 1991).
21

 Þetta er það sem Balibar, í 

                                                 
21

 Til þess að heimfæra kynþátthyggjuna sem Balibar fjallar um yfir á Ísland má nefna dæmi 

um Reykvíking sem flytur í Skagafjörð, þrátt fyrir það að hann myndi búa þar í 40 ár myndu 

sveitungarnir (fæddir og uppaldir í Skagafirði) aldrei líta á hann sem raunverulegan 

Skagfirðing. Viðkomandi væri alltaf aðfluttur í einhverjum skilningi. 

grein sinni Is there a ĂNeo-Racismñ, kallar nýja tegund kynþáttahyggju sem 

kemur upp á yfirborðið vegna afsvæðavæðingar. Hún snýst um að 

innflytjendur verða að vandamáli á nýjum stöðum að mati heimamanna. 

Þannig verður ný tegund kynþáttahyggju til eða það sem Balibar kallar 

kynþáttafordóma án kynþátta (e. racism without races). Þarna snúast 

fordómarnir ekki um að ein tegund kynþáttar sé talin æðri en önnur, svo sem 

hvítir æðri en svartir, heldur eru lífsmynstur og hefðir þessara hópa 

ósamrýmanleg við venjur heimamanna að þeirra mati, þetta kallar P. A. 

Taguieff aðgreinandi kynþáttafordóma (e. differentialist racism) (Balibar, 

1991:21). Í Namibíu eru hefðirnar þó ekki ósamrýmanlegar enda aldrei komið 

til styrjaldar á milli þessara hópa, í borginni snúast fordómar 

þjóðernishópanna í garð hvers annars um hver eigi að hafa völdin, virðinguna 

og valdastöður.  

 

3.4. Borgin Windhoek 

Ég spurði flesta viðmælendur mína, þar á meðal þá í hópi götubarna, 

hvað þeim þætti um borgina í heild sinni, kosti hennar og galla. Ástæða 

þeirrar spurningar var að borgin var mér ókunn og til þess að skilja aðstæður 

götubarnanna fannst mér nauðsynlegt að skilja menningarheim þeirra. 

Miðborgin er afskaplega nútímaleg og falleg en þó hefur hún sínar dökku 

hliðar, Katatura hverfi fátækra skortir aftur á móti flest þau þægindi sem 

vestrænir íbúar gætu varla lifað án. Há glæpatíðni einkennir samfélagið sem 

sennilega stafar af fátækt fólksins ï bjargir eru fáar og því gripið til þjófnaðar 

og annarra refsiverða athæfa. Þegar skoðanir viðmælanda minna á borginni 

eru dregnir saman í kosti og galla fékk ég eftirfarandi skýringar: 

Kostir borgarinnar eru að hún er smá, hefur eingöngu um 240 þúsund 

íbúa. Borgin er einnig hátt uppi (yfir sjávarmáli) og þar af leiðandi ekki mikill 

raki í loftinu. Þarna er mikið af góðum veitingastöðum og verslunum, fólkið er 

viðkunnanlegt og menningarviðburðir eru tíðir. Namibía hefur ekki lent í 

borgarastyrjöldum, líkt og mörg önnur Afríkuríki, og á þar af leiðandi sína 

arfleið ï fallegar byggingar sem hannaðar eru af þýskum arkitektum. 

Mesti ókostur borgarinnar er hversu samgöngur eru erfiðar innanbæjar, 

þarna er ekkert almenningsvagnakerfi, aðeins einn vagn sem flytur fólk á 

morgnanna í vinnu frá Katatura til miðborgarinnar og heim á kvöldin. 

Leigubílar í borginni eru fjölmargir en þeir eru ekki traustir af tveimur 

ástæðum. Í fyrsta lagi þá keyra þeir fólk ekki beint á áfangastað heldur fylla 

bílinn fyrst af fólki til þess að nýta ferðina, hin ástæðan er að líkurnar á því að 

leigubílstjórinn ræni þig eru mjög miklar. Lögreglan er ekki mjög skilvirk og 

helsta ástæða þess er hversu illa mönnuð hún er og hve litlu fjármagni er veitt 

til löggæslu. Heilbrigðisvandi íbúa borgarinnar er mikill ásamt skorti á hreinu 

vatni í fátæktarhverfinu (sem eykur tíðni sjúkdóma), hægt væri að koma í veg 

fyrir mörg dauðsföll ef heilbrigðisþjónustan í borginni væri skilvirkari. Þrátt 

fyrir að hraði samskipta geti verið mjög góður í Windhoek, vegna tilkomu 

farsímanna og tölvuvæðingar,
22

 virðist skrifræðið í borginni þó vera mjög 

mikið og mál geta auðveldlega týnst í þessu mikla regluverki sem stjórnsýslan 

er. Þeir sem eru fátækir eiga erfitt með að leita réttar síns. 

Í afrísku ríki
23

 má einnig búast við að spilling þrífist meðal háttsettra 

embættismanna og alveg niður í smæstu stofnanir. Þegar nýr forseti tók við af 

fyrsta forseta landsins byrjaði hann að taka hart á spillingu og reyna að 

uppræta þann mikla vanda. Samkvæmt Transparency International var 

Namibía árið 2007 í 57 sæti á listanum þar sem mæld eru viðhorf almennings 

til spillingar í samfélaginu, fimmta minnst spillta land Afríku (CPI, 2007).
24

 

Það hefur verið erfið barátta fyrir forsetann að taka á spillingunni vegna þess 

að það eru ákveðnir þjóðernisflokkar sem stjórna pólitíkinni, íbúar af Herero 

og Osivambo þjóðflokkunum. Þeir ráða sitt fólk í flest embætti í ráðuneytum 

og passa þannig upp á að rétta fólkið sé í valdamestu embættunum. Það er þó 

                                                 
22

  Það kom mér mikið á óvart hve margir áttu farsíma, mér var tjáð að það væri einnig svo á 

mjög vanþróuðum svæðum Namibíu. 
23

 Vert er að taka fram að Namibía telst ekki til fátækustu ríkja heims (HDI: 125 af 177 

löndum) en líkt og fram hefur komið er misskipting auðs gríðaleg. Sjá nánar á: 

http://hdrstats.undp.org/countries/country_fact_sheets/cty_fs_NAM.html 
24

 Sjá nánar: http://www.transparency.org/policy_research/surveys_indices/cpi/2007 

nauðsynlegt að taka það fram að pólitíkin er frekar stöðug miðað við önnur 

Afríkulönd og það sem meira er þá er verið að auka hlut kvenmanna í henni 

(Khaxas og Frank, 2003).  

 

3.5. Staða barna 

Í desember árið 2006 kynnti UNICEF skýrsluna State of the Worldôs 

Children 2006: Excluded and Invisible.
25

 Skýrslan fjallar um börn sem standa 

utan við samfélagið, ástæður þess og veruleikann sem þau kljást við dag frá 

degi. Í skýrslunni kemur fram að hundruð milljónir barna í heiminum hafi 

hvorki vernd né taki þátt í samfélaginu, börn sem hafa ekki verið skrásett og 

vantar þar af leiðandi formleg skilríki. Þar er einnig fjallað um að milljónir 

barna hverfi Īegar Īau eru seld Ămansali eĦa ĪvinguĦ til starfa § heimilum. 

Önnur börn, s.s. götubörn, eru sýnileg en standa utan við grundvallarþjónustu 

samfélagsins og njóta ekki verndar. Þessi börn þurfa ekki bara að þola 

misnotkun, flest fá ekki tækifæri til að sækja skóla, heilsugæslu og aðra 

mikilvæga þjónustu sem öll bºrn eiga r®tt § til aĦ vaxa og dafnañ (UNICEF, 

2005). Í skýrslunni segir að þau börn sem fá ekki grunnþjónustu séu veikari 

fyrir misnotkun vegna þess að þau fá ekki nauðsynlegar upplýsingar um 

hvernig hægt sé að koma í veg fyrir misnotkunina, hvernig eigi að leita réttar 

síns. Börn sem eru þvinguð til vopnaðra átaka verða iðulega fórnarlömb 

nauðgana og annarrar kynferðislegrar misnotkunar. Skýrslan greinir fjórar 

aðstæður þar sem börn eru líklegri en annars til að verða ósýnileg og 

umkomulaus:  

 

 Börn án opinberrar skráningar eða skilríkja.  

 Foreldralaus börn. Milljónir munaðarlausra barna og ungmenna, 

götubörn og börn í fangelsum alast upp án umhyggju og verndar 

foreldra sinna eða fjölskyldu.  

                                                 
25

 Nálgast má skýrsluna á www.UNICEF.org/sowc06 

 Börn í hlutverki fullorðinna. Hundruð þúsunda barna eru þvinguð til að 

vera í stríði sem hermenn, sendlar, kokkar og kynlífsþrælar. Í mörgum 

tilfellum hefur þeim verið rænt með ofbeldi.  

 Misnotuð börn. Börn sem eru fórnarlömb misnotkunar eru án efa þau 

ósýnilegustu. Þau eru lokuð inni af gerandanum og fá ekki að fara í 

skóla eða njóta grundvallarþjónustu. Erfitt er að geta til um fjölda 

þeirra og nær ómögulegt er að fylgjast með lífi þeirra (UNICEF, 

2005).
26 

 

Fyrsta vandamálið er algengt
27

 í Namibíu líkt og í öðrum löndum 

Afríku sunnan Sahara. Það kom mér nokkuð á óvart þar sem Namibía er smá 

þjóð í samanburði við mörg önnur fátæk ríki í sunnanverðri Afríku, t.d í 

Malaví eru um 5-6 sinnum fleiri íbúar og þar eru samgöngumál mun 

frumstæðari en í Namibíu. Þau götubörn í Namibíu sem eru án opinberra 

skilríkja eiga erfitt með að fá grunnþjónustu. Þau vita oft ekki hvert á að leita 

en starfsmenn athvarfa hafa þó aðstoðað þau óski þau eftir því (Rukero, viðtal 

13. nóvember 2006). Foreldralaus börn og börn í hlutverkum fullorðinna eru 

mörg í Namibíu, helsta ástæðan fyrir því er gífurlega há tíðni eyðnismitaðra 

og há dánartíðni af þeim orsökum. Foreldrar barnanna veikjast og nýta sér 

krafta þeirra til þess að sjá um heimilið og yngri systkini. Börnin eru jafnvel 

tekin úr skóla til þess að stunda vinnu eða betla á götunni til þess að sjá 

fjölskyldunni farborða (Monica, viðtal 15. nóvember 2006).  

Misnotkun barna er að sögn Juely Matyila, upplýsingafulltrúa 

UNICEF í Windhoek, mjög algeng í Namibíu, hvort að þau eru lokuð inni eða 

fá ekki að nýta sér grunnþjónustu er aftur á móti vandamál þar sem erfitt er að 

segja til um fjölda þolenda. Hinar fjórar ástæður barna í neyð eru stöðugt til 

skoðunar í Namibíu samkvæmt upplýsingafulltrúa UNICEF. Undanfarin ár 

hefur ríkisstjórn Namibíu verið að setja inn í löggjöf landsins lög sem ætlað er 

                                                 
26

  Tekið af heimasíðu UNICEF á Íslandi: 

http://www.UNICEF.is/frettir_2005_skyrsla_osynilegborn 
27

 Ég hef ekki nákvæmar upplýsingar um hversu algengt það er að börn í Namibíu séu án 

opinberra skilríkja en á heimasíðum UNICEF í Namibíu koma nýjustu heimildir um stöðu 

barna í Namibíu og hægt að fylgjast þar með áreiðanlegum tölfræðilegum upplýsingum. 

að vernda konur og börn, má þar helst nefna Combating of Domestic Violence 

Act og a National Policy on Orphans and Other Vulnerable Children. Matyila 

tjáði mér að UNICEF hafi haldið námskeið fyrir starfsmenn sína um 

löggjöfina og um hvernig félagsráðgjafar skuli taka á málum sem tengjast 

misnotkun barna (Matyila, viðtal 15. nóvember 2006).  

Lögð hefur verið áhersla á uppbyggingu frístundaheimila (e. after-

school programme) til þess að draga úr fjölda götubarna, bæði þeirra sem búa 

á götunni og þeirra sem eru eingöngu á götunni á daginn. Dæmi um 

frístundaheimili er Windows of Hope sem er meðal annars með verkefni sem 

er hugsað sem kennsla til barna á aldrinum 10-14 ára um varnir gegn alnæmi 

áður en þau komast á þann aldur að byrja stunda kynlíf. Á þessu 

frístundaheimili er einnig verkefni sem kallað er My Future Is My Choice, 

þetta verkefni er hugsað til þess að efla sjálfstæði og sjálfsbjargarviðleitni (e. 

life-skills training) táninga á aldrinum 15-19 ára (Rukero, viðtal 13. nóvember 

2006). Þessi athvörf eru oftast stofnuð með framlögum fjársterkra aðila en 

síðan styrkt af ríkinu eða frjálsum framlögum einstaklinga og 

stofnanna/samtaka. Flest athvörfin hafa eina meginreglu en hún er að börnin 

mega ekki koma þangað nema að þau stundi skóla, en gildi menntunar meðal 

almennings hefur aukist mikið í Windhoek síðan landið fékk sjálfstæði. 

Þannig er mikið lagt upp úr því að börn flosni ekki upp úr skóla í Windhoek 

en þó hafa skólagjöld ekki verið gefin eftir af ríkinu - sem er hindrun margra 

foreldra á því að senda börnin í skóla. Skólagjöldin eru reyndar mjög lág og til 

þess að koma til móts við foreldrana og halda börnunum í skólum (frá 

götunni) er boðið upp á mat þar, það er gulrótin (Matyila, viðtal 15. nóvember 

2006). 

 

3.6. Samantekt þriðja hluta 

Í þriðja hluta ritgerðarinnar var fjallað um vettvang rannsóknarinnar til 

glöggvunar á þeim landfræðilegu og þjóðfélagslegu aðstæðum sem götubörnin 

búa við. Fyrst var fjallað almennt um Namibíu og tölulegar staðreyndir um 

íbúa landsins reifaðir. Namibía er vanþróað land þar sem flestir íbúar 

þjóðarinnar lifa undir fátæktarmörkum og misskipting auðs er gríðarleg. Á 

meðan um 90% þjóðarinnar berst við að uppfylla grunnþarfirnar lifa hin 10% 

við ríkidæmi. Þetta sést mjög vel í borginni Windhoek, þar sem munurinn á 

fátæktarhverfinu Katatura og Windhoek Centre er áberandi mikill. Í framhaldi 

af því var farið yfir mismunandi stöðu hvítra og svartra, hvítir menn eru 

iðulega velmegandi á meðan svart fólk býr við lökustu kjörin. Uppruni fólks 

skiptir það einnig miklu máli, hvaða þjóðernishópi það tilheyrir og hvernig 

völd hópanna birtast í stjórnsýslunni.  

Þá voru helstu kostir og gallar Windhoek sem borgar reifaðir. 

Samskipti og tækni eru eins og best verður á kosið í Windhoek Centre og 

mikill friður hefur ríkt í Namibíu í mörg ár og ekki hefur komið til 

borgarstyrjaldar á milli þjóðernishópa. Ókostir borgarinnar eru meðal annars 

að mikið skrifræði einkennir stjórnsýsluna sem gerir hinum almenna borgara 

erfitt um vik að leita réttar síns. Almennings samgöngur borgarinnar eru 

erfiðar og lögregluna skortir fjármagn til þess að sporna við hárri glæpatíðni. 

Ungt fólk skortir atvinnu og skortur á þekkingu hindrar marga í að leita sér 

félagslegrar aðstoðar. Að lokum var farið yfir stöðu barna í Namibíu. 

Vandamál sem verður til þess að börn enda á götunni í Namibíu er meðal 

annars hátt íbúahlutfall alnæmissmitaðra í landinu, rúmlega fimmtungur 

þjóðarinnar er smitaður af alnæmi. Dregnar voru fram fjórar aðstæður þess að 

börn verða líkleg til að verða ósýnileg og umkomulaus en það eru börn án 

opinberrar skráningar, foreldralaus börn, börn í hlutverki fullorðinna og 

misnotuð börn.  

Í fjórða hluta verður fjallað um félagslegar bjargir götubarnanna í 

Namibíu og hvernig þau nýtast börnunum. 

. 

4. hluti ï Félagslegar bjargir götubarnanna 

 

4.1. Börn í áhættuhóp 

Samkvæmt rannsókn sem framkvæmd var af Ministry of Gender and 

Child welfare í Windhoek árið 2002 um götubörnin í Namibíu voru börnin 

fleiri og yngri en talið var, samtals 243 börn (Tjaronda, 2008 ). Fjörtíu þeirra 

voru á Khomasdal svæðinu, yngstu börnin voru rétt um tveggja ára gömul. 

Kynskipting götubarnanna var ekki rannsökuð sérstaklega en höfundar 

rannsóknarinnar töldu að um 75-80% barnanna væru drengir (og meirihluti 

þeirra undir 15 ára aldri). Þessi börn lifa hirðingja-lífi sem gerir yfirvöldum 

erfiðara um vik að fylgjast með þeim. Í skýrslunni var bent á að ástandið fari 

ört vaxandi, sérstaklega á borgarsvæðunum. Samkvæmt upplýsingum frá 

ráðuneytinu er þó ferli í gangi til þess að útvíkka úrræði fyrir götubörn á þeim 

svæðum sem þau er að finna. Aðgerðirnar eru ekki sagðar varanlegar heldur 

tímabundnar því ráðuneytið reynir að forðast að gera börnin háð sér (e. 

dependancy syndrom). Samkvæmt Tjaronda eru rökin fyrir því að yfirvöld 

vilja forðast að taka grunnábyrgðina frá foreldrum og samfélaginu. Þess í stað 

hefur verið reynt að hvetja foreldra og samfélagið til að sjá um börnin sín með 

því að breyta og bæta lífsskilyrði þeirra fullorðnu því það sé hagur barnanna 

(Tjaronda, 2008 ).
28

 

Börn sem eru í mestri hættu á að lenda á götunni eru sögð varnarlaus 

(e. vulnerable), upplýsingafulltrúi UNICEF í Windhoek útskýrði merkingu 

hugtaksins vulnerable children á eftirfarandi hátt:  

 

Being vulnerable means being in danger of threats like physical, sexual and 

emotional abuse, malnutrition, no acces to education, preventive health or 

metical care and premature death. In Namibia, vulnerable children are 

defined as: Children under age of 18 whose mother, father or both parents or 

primary caregiver has died, and/or is in need of care and protection (Matyila, 

viðtal 15. nóvember 2006).  

                                                 
28

Sjá grein um rannsóknina á slóðinni: 

http://streetkidnews.blogsome.com/category/1/africa/namibia-streetkid-news. Sjá einnig 

skýrsluna Meeting on African Children Without Family Care sem nálgast má á slóðinni: 

http://www.fhi.org/NR/rdonlyres/euiinuiqlfvkm262crcrbhy3vneswkpyuq2jjjsz25dyxsps2cfdm

lkzjij26squ6xgdwlfuqe7uwk/Namibiaaltcaeworkshop2002.pdf 

Í könnun sem gerð var á vegum UNICEF í nokkrum héruðum í 

Namibíu um götubörn og ástæður þess að þau væru á götunni kemur fram að 

samanlagt voru 33,3% barna sem áttu báða foreldra á lífi, 40% sem áttu aðeins 

móður á lífi, 13% sem áttu aðeins föður á lífi og 13,3% sem voru 

munaðarlaus. Þannig kemur það skýrt fram í þessari rannsókn að í flestum 

tilfellum eða yfir 66,6% eru börnin ekki munaðarleysingjar
29

 (UNICEF, 

2004:33-38). Ástæður þess að börnin flæmdust á götuna samkvæmt þessari 

rannsókn má flokka í sex þætti, flokkunin er eftir því hvaða ástæðu flest 

börnin greina.  

 

 Fátækt eða þrengingar (e. poverty or suffering) 

 Fjölskyldu vandamál (e. family problems) 

 Yfirgefin (e. abandoned) 

 Foreldrarnir vinna langt í burtu til þess að sjá fyrir ættingjum (e. work and 

help family) 

 Skilnaður foreldra (e. divorced home) 

 Skortur á mat (e. lack of food) (UNICEF, 2004).
30 

 

Þau börn sem flokkast sem varnarlaus þurfa mest á þeirri aðstoð að halda sem 

frístundaathvörfin bjóða upp á til þess að þau endi ekki á götunni. 

 

4.2. Athvörfin  í Namibíu 

Tilgangur athvarfa í Windhoek (og annars staðar í Afríku) er að halda 

börnum í skóla til þess að þau hafi félagslegar bjargir og fái reglulegar 

máltíðir. Frjáls félagasamtök
31

 spila stóran þátt í að aðstoða götubörnin og þá 

verst settu en hafa takmarkað fjármagn til þess að geta sinnt þörfinni sem til 

staðar er í Windhoek.
32

 Hjálparstofnanir kirkjunnar eru einnig öflugar við að 

                                                 
29

 Í rannsókn sem Nkeiruka I Nwabah gerði um götubörnin í Nígeríu, Nigerian Street 

Children: Security Threat in Edo State kemur það sama fram, þ.e.a.s að flest götubarnanna 

eiga foreldra á lífi (Nkeiruka I Nwabah, 2006: 28). 
30

 A Study on the Interface between Orphanhood, Street Children and Child Labour in 

Namibia, sjá skýrsluna á slóðinni: http://www.streetchildren.org.uk/reports/MWACW- 

NDIC_2004_orphans%20street%20children%20child%20labour.pdf. 
31

 UNICEF lætur t.d. frá sér teppi, mat, moskítónet og fleira fyrir bágstaddar fjölskyldur. 
32

 Af þeim vandamálum sem finnast í fátækrahverfunum tel ég að stuðningurinn yrði að vera 

annar en beinir peningar því mjög líklegt er að peningurinn yrði notaður í annað en mat, t.d. 

áfengi. ATH þett er þín niðurstaða og á að vera þar sem þær eru kynntar! 

aðstoða götubörn og varnarlaus börn, bæði með matargjöfum og með aðstoð 

við börn sem lent hafa í vímuefnavanda (Matyila, viðtal 15. nóvember 2006) 

Sem dæmi um samtök á vegum kirkjunnar eru kristilegu samtökin King's 

Daughters sem leggja mikinn metnað í að sinna endurhæfingu fólks á götunni, 

börnum sem og fullorðnum. Ríkisstjórn Namibíu hefur sett nokkur verkefni í 

gang sem eiga að stuðla að því að börn búi ekki á götunni (Gaomas, 2007). 

Eitt af þessum verkefnum ríkisstjórnarinnar er frístundamiðstöð sem á að vera 

milligönguaðili fyrir varnarlaus börn á aldrinum fimm til átján ára. Starfsmenn 

miðstöðvarinnar framkvæma vikulega könnun á fjölda barna á götunni, þau 

börn sem finnast eru færð á miðstöðina þar sem þau fá mat, eru þvegin og 

félagsráðgjafar spjalla við þau. Það er meginmarkmið miðstöðvarinnar að 

sameina börnin fjölskyldu sinni aftur (því er miðstöðin skilgreind sem 

milligöngu aðili). Hins vegar, þrátt fyrir viðleitnina, þá vilja mörg börn ekki 

fara í miðstöðina þar sem þeim líkar ekki við reglur hennar. Þau vilja vera 

frjáls og myndu frekar vilja þiggja annars konar aðstoð frá ríkinu, t.d. eigið 

húsnæði þar sem þau gætu búið ein (Sasman, 2007).
33

  

Í Otjiwarongo
34

 er gott dæmi um starfsemi athvarfs í Namibíu sem 

leggur áherslu á gerendahæfni barnanna fyrir framtíðina. Athvarfið kallast The 

Joy Centre og veitir fyrrum götubörnum aðstoð til þess að þau nái að fóta sig í 

lífinu og verða nýtir þjóðfélagsþegnar.
35

 Nokkur götubörn frá Windhoek hafa 

verið send þangað, þ.e. þau sem eru upprunalega þaðan en flúðu til Windhoek 

í leit að betra lífi. Stofnandi athvarfsins er Muriel Fish en með athvarfinu var 

hún að reyna að breyta lífi götubarnanna í bænum til hins betra. Muriel Fisch 

er upphaflega frá Rehoboth umdæmi, þar var hún ráðgjafi félagslegra mála 

ásamt því að taka þátt sem sjálfboðaliði í skipulagsmálum er tengdust 

                                                 
33

 Sasman fór þar sem götubörnin í Windhoek halda til og tók viðtal við nokkra hópa barna, 

greinin birtist í blaðinu New Era, sem er útbreitt blað í Windhoek.  
34

 Otjiwarongo er bær í norðvestur hluta Namibíu. Á máli innfæddra merkir nafnið 

vingjarnlegur staður (e. pleasant place) eða staðurinn þar sem feitir nautgripir eru á beit (e. 

place where fat cattle graze). 
35

 Ég fékk upplýsingar um athvarfið hjá Daniel Stramus fyrrum bæjarstjóra Usakos og lestur 

greinar Mbatjiua Ngavirue Namibia: Kids Saved From Life On the Street sem nálgast má á 

síðunni: http://streetkidnews.blogsome.com/2007/10/08/namibia-kids-saved-from-life-on-the-

street/ 

http://streetkidnews.blogsome.com/2007/10/08/namibia-kids-saved-from-life-on-the-street/

uppbyggingu samfélagsins, en flutti til Otjiwarongo 2004 eftir að stofnendur 

Esperanza Project báðu hana um að koma og verða meðstjórnandi 

verkefnisins. Fisch vann við Esperanza Project í tvo mánuði áður en 

verkefninu var lokað vegna óviðráðanlegra aðstæðna. Það er mjög algengt í 

Namibíu að verkefnum sé hætt vegna t.d. skorts á fjármagni eða að þeir aðilar 

sem sjá um það missa húsnæðið.  

Það var ekki ætlun Fisch að hafa The Joy Centre opið á nóttinni, en 

upphafleg áætlun hennar var að stofna dagheimili fyrir börn með opið á milli 

8:00-17:00. Aftur á móti tók hún eftir því að þegar börnin fóru seinnipartinn 

fóru þau beint í vímuefni og komu illa reika daginn eftir þegar athvarfið 

opnaði. Flestir af þessum krökkum höfðu verið í neyslu eiturlyfja (e. dagga 

and mandrax) ásamt því að sniffa lím og bensín þegar annað var ekki að fá. 

Fisch áttaði sig á því að hún yrði að ganga skrefi lengra og hefja einhver 

meðferðarúrræði fyrir börnin og ákvað að hafa einnig opið á nóttunni - þrátt 

fyrir að það ógnaði hennar persónulega öryggi. Með athvarfinu vildi hún 

skapa börnunum öruggt umhverfi og gefa þær leiðbeiningar sem þau þurftu til 

þess að ná sér upp úr þeim aðstæðum sem þau bjuggu við. Fisch skipti 

börnunum upp þrjá hópa; varnarlaus börn, vandræðabörn og 

munaðarleysingja. Börn sem eiga foreldra en geta ekki búið hjá þeim vegna 

erfiðra heimilisaðstæðna eða að foreldrarnir vilja þau ekki eru varnarlaus börn 

samkvæmt hennar skilgreiningu. Börn sem eiga foreldra en semur ekki við þá 

og öfugt eru vandræðabörn, þessi börn eru oft árásargjörn og stunda glæpi. 

Munaðarlaus börn eru börn án foreldra. Starfið í athvarfinu hefur gengið mjög 

vel og komið götubörnum aftur inn í skólakerfið (Ngavirue, 2007).  

Götubörn í Usakos 

 

Beautiful Gate Namibia er annað dæmi um athvarf sem býður upp á 

dagvistun fyrir munaðarleysingja og varnarlaus börn, það er staðsett í 

Katutura fátækrahverfi Windhoek.
36

 Það var stofnað 7. júlí 2003 af Brian og 

Pam Kinghorn en þau höfðu í langan tíma haft áhuga á því að gera eitthvað 

fyrir munaðarlaus börn. Beautiful Gate Namibia er hluti af verkefni 

fjölskylduráðuneytisins (e. Ministry of families) sem lagði af stað með 

verkefnið Youth With A Mission. Beautiful Gate Namibia býður upp á ferns 

konar starfssemi.  

 

1. Dagvistun (e. a day care centre) - fyrir börn á aldrinum 3-7 ára.  

2. Frístundaheimili (e. after school programme) ï fyrir börn á 

aldrinum 7-16 ára sem fá að koma þangað seinnipartinn og 

stundaði frístundir.  

3. Ævintýra búðir (e. adventure camps) ï um helgar og á 

hátíðisdögum fyrir unglinga samfélagsins.  

4. Samfélagsvinnu (e. community work) ï þar er lögð áhersla á að 

starfsmenn heimsæki fjölskyldur, biðji fyrir þeim og reyni að 

veita eins mörgum fjölskyldum stuðning og þau mögulega geta. 

(Monica, viðtal 9. nóvember 2006). 

                                                 
36

 Monica (2006) sagði mér frá starfssemi athvarfsins en nánari upplýsingar um það fann ég á 

heimasíðu Beautiful Gate í Namibíu, sjá: http://www.beautifulgatenamibia.org/ 

Það sem er sameiginlegur þáttur athvarfanna í Namibíu er að þau 

ítreka við börnin hve menntun er mikilvæg ætli þau að fóta sig í lífinu. Þau 

athvörf sem ég heimsótti í Windhoek voru öll með sömu stefnu í 

menntamálum, þ.e.a.s að halda börnunum í skóla með öllum ráðum. Það er 

þekkt vandamál í þróunarlöndum að börn flosna upp úr skólum, ástæðurnar 

eru misjafnar en flestar tengjast þær fátækt og að börnin þurfa að sjá fyrir 

heimilinu með vinnuframlagi og geta því ekki stundað skóla. Skólagjöld geta 

einnig verið foreldrum fjötur um fót og skólabúningar barnanna of 

kostnaðarsamir fyrir foreldrana. Ljóðið sem sést á myndinni hér fyrir neðan er 

til marks um það hversu starfsmenn athvarfanna sem ég heimsótti í Windhoek 

telja menntun barnanna vera mikilvæga. 

 

.  

Ljóð sem skreytti vegg á athvarfi í Windhoek 

 






































































































